
Juchaari anapu jimpo arhint’ani ka karani
jarhuatasintits'ini mitetarpeni na énka jinteka
juchaari irekua.

Kdnikua tsipekueesti, jarhoatankini éskari
jorhenkurhiaka.

Jorhentakua ka jorhenkorhekua jintestiksi
Aanchikorheteecha énka ménku isi Uranajka
janhanharhperata.

Jorhenkurhini arhint’ani ka karani santeruri sési
eratsiaka.

Irekani arhikuekasinti éskachi jatsiskateru kdnikua
ampe jorhenkuarhini ka mitetarpini.

Arini karakatanksini tsipikua jinkuni Uchiska...
Jankuarhi tsipikua jinkuni marhuatani.
Jak’irhukini intskusinka ma t'intskua énkakini
jarhuataaka xanarani. Marhuaata sési ka ménku
erhutatini jafsi.

Udani amperi mitiska ka mimixikueechanti
jatsikorheaska énkari Uaka mdteruiichani
janhastani. jT'Uri Vakal

Ari Arhintskueecheeri takukata udnikua karakateecha
jatasti ixu México ka mdtiru ireteecheeri arini
parhakpeni anapu, ka iichani jimpori Uaaka janhaskani
mdtiru ireteecheeri irekua ka mimixikueeri ampe.

Arisi jimpo, arini takukata ka arhintskueechani impo
Uakari mitini ka miiuni matiru ireteechani méntku

isiri tsdnharhini jarhani, nani uék'iinti jarhani, isturi

vaaka sési nitamakuarhini ka Uni mititaraani matiru
k'uiripuechani ampe énkari Uka mitini ka jorhenkuarhini
arini takukata jimpo.

Sanksini arhisinka éskari jGnkuarhiaka ménku arhint’ani
jarhani arini takukatani, ka isiri Uaka jorhenkuarhini
arhiant’ani matiru karakateechani, ka intfeechaksini
marhuachiaati éskari santiru sési p'ivaka jorhenkua ka

arhiant’ani tdchani jasi karakata p'urhepecha jimpo.

P'imarhisinkaksini éskari méntku arhiant’ani jauaka
karakateechani arini takukateeri ka isiri Uaka sési
p'ikuastani chiiti eratsikuani ka chiiti mintsitani, idmintu
ts"imi karakateecha t'Unksini eratsiparini jimpo
erakunhant’asti, erokasinkaksi éskari tsitiauaka.



Ch’oliicheeri uantantskua

1 Tekechu itsirhu anapu’

Ndaanti k'éri eiankustirini éska infeecha idni irekaspka

itsi uératirhu isi, énka Utasi jaka. Naanti k' éri uantasinfi

éska udni tsikata ka kuchiichani kdasireenka; istu tsiri
jukskasirenti. Enka nirenka tarhetani eraatani nitamasireenti
itsi uératirhu isi. Ma jurhiatikua jimpo, tsipku uéakusti.

Enka nidrani j@pka, ma tekechu urapitini exesti ka
anhap’axurhisti uékaparini exeni nani isi nipirini. Tekechu
urapitini mak’'u, itsi uératirhu uekamint'asti. No ne ma
mitesti nani uératini jurhaspi i tekechu jimpoka Nno ne ma
kankorheasinti. Isi jimpo, ndanti k’éri uantasinti, éska itsi
uérati tekechu urapitiiriiska. isinha uantant’ asaamti k’éri
achamasiicha; istu imeecha énka uarhika ia, éska tekechu
urapiti itsi uératirnu irekaska.

Jucha no jikuasinka itsi uératirnu, énka méntku pimpini
janharhika, jimpokaksi chérhisinka tekechu urapitini.

Ménharhitantsti: Angélica Silva Aguilar

*  Guzmdn Lépez, H. y Diaz Gémez, B. (2003). Caballo de agua. En Voz y conocimiento del pueblo Ch'ol.
Ity’anyik'otyinatyibal aj Cholo’. México: ser-cGeB: 93.

P’urhepecheeri vantantskua

lurhitskiri @nka xarhakuanka
anchikuarhiriichani

Ixu San Andrés Tsirondaro jurhasptiksi achaaticha maru
jiinhasaantiksi naniinka japka ampakiti itsimakua. Pakua
ma jimpo ixent'asptiksi itsini jjima énka arhikuarhijka
Ciénegaq, jimini ixesptiksi éska itsi no kani inchatsitini
jarhaspka, jimposi k’'uanhatsiptiksi ampe p'irani

ka jarhakunhani. Inchaskusptiksi itsi pdratarakua ka
itsini karhatanksi itsi jatakuarhu pdrani, énka isi jGmani
japkaksi iurhitskiri ma xarhakuaspti, ka anchikuarhiri

ma midkua tsitaspti. isi jimpo achaatiicha néteruksi
uékaspti anchikuarhini ka matku ninhant’ani niteru
k’amakunhapi dnchikuarhinhani.

Uantanhasinti éska iurhitskiri no jiak'utaaspka éska itsini
pdpirinkaksi, méntkumintu idasi jameri uantanhasinfi
iurhitskirini ixenhani anhaxutini jarhani jimanha énka

itsT jaka.

No mitekuarhesti ne Uski
Ténantsti: Felipa Magaria Picho
Ménharhitantsti: Alicia Mateo Manzo



Inglaterra anapu vantantskua

3 Jorhenkuarhikueeri vantantskua’

Ma achaati teruakuxapti ma kutsarinturhu ka kurhaasti ma
uvantakua énka arhipka:

—K'arhant'a tsakapu sapinharhiichani, ka inchat’arhaa ka
pauaniri kdnikua tsipiaka ka istu kdmu p'ikuarheraaka.

Achaati kurhantispti. K'arhant’ aspti, tsakapu sapinharhiichani
éska xdni jatat’arhapka inchat'arhani.

Pauantikua, exesti éska tsakapu sapinharhiicha méntku
meremerek’usireenka.

Tsipenharhisti ka istu kdmu p'ikuarherani.

Tsipeni, énka tsakapu sapinharhi k'arhant’apka;
ka kdmu p'ikuarherani énka no udnikua
k'arhant’apka.

Isi k’uanisinti k'uiripu énkaksi jorhenkua p'irani
jdmaijka.
Ménharhitantsti: Angélica Silva Aguilar

*  Cunningham, W. (1994). Pardbola de la educacién. En
Rojas, E. (compilador), Mitos, leyendas, cuentos, fabulas,
apdlogos y pardbolas. Antologia I. México: Editer: 213.

Arhintskueecha



P’urhepecheeri vantantskua
4 Tsanharhikueecha’

Churikua, tsadnharhiska éska juchii taati k' ériicha
junkuasaankaksi iauani uéntstini, isi xarharasaantiksi
ndijkiru tsiruaparini junkuanksi xuxumikuarhu tsipku jimpo.
Mintskurhitinksi xarharasaanti ka p’'amontakuarhitinksi
jimpoka ndksi kurhankunt’asaanka uantakua

idasi anapuni. Mdmapuru ireta jimpo nirastiksi
kurhankuarhiparini gnani pakaraski juchaari uantakua?,
snaniksi jarhaski achaati t'ipich’ukua jukariichae

Notki ne mani ixeskach'i sirit’ akua turhipiti jukarini, ka
nit'u ixech'i ne mani at’apakua jinkoni t'ireni jarhani,
niteru ne ma arhajki nurhiteni kamata t'ikatsi jinkoni.
K'umanchikueecha ménteruni jarhastiksi o jucha
mirinchiski ia n&teruksi minuntskuarhint’ani.

Ari tumpiicha, noteruksi janhanharhisinti tata
k’'ériichani.

Komu pikuarheraska énka isi ixeka xasi
eratsikueechani.

Ménharhitantsti: Alicia Mateo Manzo

*  Gonzdlez, B. (1995) Suenos. En Xanarani xanarani
(caminar, caminar). México: Instituto Nacionall
Indigenista: 178-181.

Uéenaxaka arhint’ani ka karani juc



Pirekua Michoacdn anapu

5 A ke kanaia este grinko!”

iA ke kanaia este grinko!

|dasi k'oru inchaakusti Chdtarhu isiia,
isku Untanchi trenuni korhokani,

isku Untani ueponi jarhani.

iA ke kanaia este grinko!

|dasi k'oru inchaakusti Chdtarhu isiia,
isku Untanchi trenuni korhokani,

isku Untani ueponi jarhani.

Judta k’éritu, juata asula,

jikeni t"Unkeni I&astima Usinka sani,

xani sési jaxika juata asula,

jimpokinisi Santiago Isley xani kuagrariptia.
Judta k’éritu, juata asula,

jikeni t'Unkeni Iastima Usinka sani,

xAani sési jaxika juata asula

jimpokinisi Santiago Isley xani kuagraripfia.

No mitekuarhesti ne Uski

* Dimas, N. (1995). jAh, qué canalla este gringo! En Temas y fextos del canto purépecha. México:
El Colegio de Michoacdn Instituto Michoacano de Cultura: 176.



Ndhuatl Sierra Negra anapu vantantskua

6 Juchiiti ireta nahuati
anchikuvarhikueecha’

Juchiiti ireta ndhuatl p'intekua jimpo irenhasti. Jatsikuarhisfi
ma juramuti énka arhinajka Inspector Jarhuap'eti
Municipio anapu, jintesti juramuti. lireta jimpo idmintuecha
jukskasinti: tsiri, t'atsini, purhu, jGasi ka pipinhasi; ménchani,
énka tata juramuti isi juramuaka jarhoap’eranhasinti, énka
Ukua jauaka idmintuecha eiamukperasinti, o juramuti
nirasinti k'umanchikueecharhu eiankpeni.

Juramuti, idmintu k'uiripuni taant’asinti ka isi eiankuani
kdni jaua jarhoap’erakua, uati Ukua jarhaniiretarhu o
uéakurini. Istu jarhoap’esinti uarhiiticha énka udmpeecha
uérakua isi jdmani jarhajka.

Jucha jatsikorheaska k'uinchikua ireteecharhu.
|ldmintuecha jarhoap’esinti i k'uinchikua orhets'ikusinti
juramutiicha ka imeecha énka tiosioni kudjka, énka
jarhoap’erakua jarhajka, juramuti orhets’ikusinti.

Ménharhitantsti: Angélica Silva Aguilar

12

AT = ”
Cabrera, L. (2005). Actividades en mi comunidad ndhuatl. En Instituto Nacional para la Educacion de
los Adultos (INea), Nipewa powalistle iwan tlahkuilistli ika ome notlahtolwan. Nawatl tlen Sierra Negra iwan
Zongolicaiwan Altepetl Tehacan iwan pinotlahtol. MIBI 1. Empiezo a leery escribir en mis dos lenguas. Ndhuat!
de la Sierra Negra de Zongolica y del Valle de Tehuacdn y espanol. MIBI 1. Amatlaixmachtil powalistli. Libro




Tlapanecoecheeri vantantskua

7 Antisi axuni sivankua axantsia®

Ma jurhitikua jimpo, axuni tsinfsuni jinkoni kUperasti. Axuni
kdnikua purikuarhisireenti jimpoka uinhani uiriasinka ka
tsintsunini arhisti:

—Juchiiti p'ichpirii, ju jucha ch’anani antaperakua ma, ne
santeru uiriasini. Ima énka antapeaka k'éramakurhiati. Ji
miteskani éskarini t'u no antaaka. sAmperi Ua t'u, énkari
xani sapichitueka?

—JUchka ia, uiriani —arhisti tsintsuni.

Uéenastiksi uiriani, axuni mdak’'u téksarhutasti, ka
ép'u jimpo antatserani, ka isi siuankua inchaskuerani,
ka méntku axa axantsirani.

Isi jimpo axuni idmintu sivankua axaxantsiasti.

Axuni tsimoru ampe tsitasti: no antasti,
ka siuankua axantsiasti.

isi jimpo no uétarhisinti xani
purikuarhini materuechani jinkoni.

Eiankpiti: Hipolito Bruno Flores
Tanantsti: Abad Carrasco

Ménharhitantsti: Angélica Silva Aguilar

* Conaculta-neerl (1995). Por qué el venado tiene cuernos abiertos en
ramas. En Relatos tlapanecos. Aingda me'pha a. México: Conaculta: 59
(Lenguas de México, 13).



P’urhepecheeri vantantskua

8 Nois’ini sani ixesinti’

iNa xani tsiperakani énkari t'Uri kontinhaaka! Méntku

isi mintsikaska éskari t'Urini ixent’ apirinka énkani
t'arhepipirinka, énkani ji ndteru Upirinka adnchikuarhini.
Enka tumpiipka, dnchikuarhiska ka tuminu tdntakuarhispka
ka juchii uatsiicha no ma kueratanchani, axauaska

nana k'ériichani ts'i énkats'ini kudp'int’aka.

Uéxurhiniicha nitamasti ia ka juchii uatsiicha k'uiripisti ia.
Maruksi tsinap’iriicheesti, materuecha jorhentpiriicha,

ka materuecha ftsiri jatsiricha, ka néteru némarini sani
ixent'asinti, ts'imi antakuarhisintiksi fuminu. Juchii uatsiicha
mdamaru ampe piekuarhisintiksi, ka no néma sani
kurhamarhisintirini ji ampe kueratanchasini, isi jarhasinka,
iauani jatini eraani jarhani, kdmu pikuarherasinka énkani
ixejka juchii uatsichani maiemuani jarhani ka no ne ma
tuminu intskunts'ini.

Juchii uarhiitini jinkoni kdmu nitamakuarhiska. Jucha idpuru
isi fuminu kuamp'isaanka, ka Uni juchii uatsiichani axaani
jorhenkua p'irani.

Ménharhitantsti: Alicia Mateo Manzo



Grecia anapu vantantskua

Ts’ame, t'arhechu ka vichuvecha’

Ts’ame kdnikua k'arhimaxapti tsdnkuap’atsisti uékani
tsikateechani ka t'arhechuni jauant’ani. Enkaksi exepka,
sontku anhatapuni karharakustiksi. Ts'ame, arhisfi
t'arhechuni:

—Juchiiti p’ichpiri, jikini sési jasi ma eiamperata eiankuaka:
vitsintikua pakatperanhasti, éskaksi idmintu sési pdp’'eraka
noteru varhiperanhaaka.

Kétsint'a je ka isiksi sési exep’erant’ani.

T'arhechu, jini jatini erokauaspti tsimani uichuechani, ka
arhispti ts’ameni:

—iAh, isiskil Jini jurhaxati tsimani uichuecha,
sintechat’u inteni ampe jurhani jati uantani?

Ts'ame, mokukunt' asti:

—Tekaachint'arini, néteruni Uaka
erokani.

s
|

| ﬁk) !

—3 Anfirisi xani sontku uékani jaki
nintskuekanie 3Antirisi chéni jaki ia?
sNo jucha sési pdp’eraxaki ia?
—arhisti t'arhechu.

Ts'ame no erokurhisti ka terutsimant’ asti.

Ménharhitantsti:
Angélica Silva Aguilar



Ndhuatl Oriente Central anapu vantantskua

10 Uékp’erakueeri vantantskua’

Tlaxcala anapu juramutiiri udp’'a Iztaccihuatl, sési jasi ma
tsitsiki. Popocatépetl jintesti ma ts'iveriti i ireta anapu.
ilztaccihuatini mintsita jinkoni uékasireentil

Ima uéxurhini jimpoksi jarhasti uarhiperakua ma.
Popocatépet! nipirinti i uarhiperakuarhu. Enka nétki
nirenka, uantasti Iztaccihuatl kurhak’urhini. Nirasti
Tdateempani uantonskuarhikuni ka i arhini intskuakakini
juchiiti uatsini énkari antaska varhiperakuani.

Popocatépetl idmintu uarhiperakueechani antapeasti.
K’uanhatsint’ asti tsipipant’ ani. Enka niant’apka
k'urhankuarhisti: "sNdani jarhaski Iztaccihuatle”. Eiankustiksi
éska Iztaccihuatl uarhispka ia.

Popocatépetl, ikiatku, kamakuanharhisti Iztaccihuatl

ka uéenasti karhamani judteechani. Enka pinchiirani
jdpka auantarhu, ichats'itasti ka tinkuitatini erokasti éska
iauakua 6ch'akurapirinka. Judteecha énka arhinhajka:
Popocatépetl ka Iztaccihuatl uékap’erakua jimpo
kueranhasti.

No mitekuarhesti ne ski
Ménharhitantsti: Angélica Silva Aguilar

* INEA. (1994). Una leyenda de amor. En La palabra es nuestra. Primera Parte. Primaria para Adultos. Plan
experimental, Volumen Il. México: INEA: 116.



11 Juchaari vantakua®

Antisi mirikurhinhani jaki juchaari uantakuani, uétarhisinfi
éskach'i miduaka antisich’i k' uratsiiki p'urhepecha
uantani. Turhisiichats'ini arhijti éska juchaari uantakua no
marhoasinka, éskach'i mirimuaka juchaari uantakuani
jimpoka ts'imits’ininha no kurhankuchisinka ka juchach’i
jakak'ukuaska. Uéenaskach'i k'uratsini, ka énka ne mats'ini
kurhamarhijka “sNani anapueskirig™ k'uratsiparinch’i
kurhakuarhisinka “Patzcuaro anapueska, Uruapan anapu,
Morelia anapu, Zamora anapu’ ka isi nots'ini k'uratsetani.

Noch'i uékani éskats’ini turhisicha arhiaka “indio”, juchach’i
materu ireta jimpo maotsisinka irekani, jimasi énkats'ini
arhit’achiaka ka jurak’uvasinkach'i juchaari taatiichani,
juchaari icheriichani, ka juchaari k'umanchikueechani,
uéakuskach'i inchakutspini ka ndteruch’i uékasinka

uantani juchaari k'uiripuni jinkoni. Juchaari uatsicha
mirikurhiastiksi juchaari ireteechani ka mirimustiksr

juchaari uantakuani, mirikurhistiksi €ska tdateempeecha
p'urhepecheespka.

Jimposi, jucha k'uratsiika uantani juchaari uantakuani.

Asi méni k'uratsi je, midnt'a éska juchaari uantakua k' éri
ampeeska, éska juchak’u kdmasinka ini uantakuani, ka éska
juchaari uantakua sési jasiiska ka sési marhuani. 7
iJu je sani uinhaskunt’ani p’urhepecha uantakuani!

Ménharhitantsti: Alicia Mateo Manzo
»-\ '\/' r

\( ‘ﬂ 2’ ))

*  Gonzdlez, B. (1995). Nuestra Lenguo En Xanarani xanarani (caminar, comlnor) México: iNi: 123-125.

Arhintskueecha



12 Andhuac anapueskach’i’

Andhuac anapu erachiicha, nidraxati ma irepita ka iumu
ekuatsi uéxurhini énkaksi janoka utusiicha, énkaksi juchaari
tukupu acheechani xukaach'apka, euastits’'ini uarhiitichani
ka echeriichani, ka sipachistits’ini juchaari teiakata.

Néecha uantasiampi éska ixo anapu ireriicha
kueratanchasianka jadnhaskua, eratsint’a juchiiti erachi
Teotihuacdn, Palenque, Uxmal, Chichenitzd ka mdtiruecha,
sxarharakuarhiskiksig, sjuchaari idkateecha no

ma ampe jukaparhaski2, sMéxico anapu mimixekua

NO Marhuasiampie

Juchiiti erachii no, idmintu ampe marhuasinti, nak'irukats’ini
euakuarhika ka kakachiant’aaka idmintu ampe,
sampeeriksisi k'uinchikua unt’'ak’ie, jGnhaskati, arhirini t'u,
santiksisi k'uinchikua Ukuantaaue utusiichani, énkats’ini
xani ikichakueeni kant'apka, énkats’ini k'atapka, ka idasi
jamerits’ini juramuchixati, ka euakuarhixatits’ini udnikua
ampeterue

sUantanhasintiru chiiti uantakua?, sintenturi uantikuski ia?,
schiiti p'intekueecha jarhaskiteru? Juchiiti erachiichag, ju je
vinhapikua jinkoni dnchikuarhini ka juchaari mimixekua No
méni k'amaraati, méntku jauati éskats’ini na jurak’uchika
urhetakua anapuecha.

iJuchaari jak’iichanksi farhataauaaka, éska xarharaaka
juchaari uinapikua! ka mdak’'uksi kudp'iaka juchaari irekua,
ierachiicha, dnchikuarhiakach'i tsipikua jinkoni juchaari
Méxiconi impo!

Ménharhitantsti: Néstor Dimas Huacuz

*  Gonzdlez, B. (1995). Somos de Andhuac. En Xanarani xanarani (caminar, caminar). México: iNi: 62-65.

13 Tata jurhiatani jirinhaparini’

Ixesinka kodmu jantikua k'uiripuerini, kurhankusinka médmaru
ampe nosi sési nitamakua, sipirusinka ndmanka No sési
jdmarhantijka ka ngjkiru uékani jakiksi k'uatakuni juchii
midkuani no jurak'utakuarhisinka ka arhasinka jisku jal

Eska no juramuakaksi turhisiicha, éska tuminu
jatsikuarhiricha néts’ini tauanturhiaka. Eska uarhiperakua
xani evap’eranhani juramukuani anhaxustanhaaka,
éskats'ini néteru jGnharhimaaka, éskats’ini ndteru xani
sapichueni kdmaaka, éska dnchikuarhiricha sési kanhaaka
ka sésikua intsiminhani, éska uatsi sapichuecha sési

jimpo jorhenkuarhiakaksi, ngjkinhati tdateempeecha no
jatsikuarhiaka tuminu.

Kurhak'uarhisinka éska jorhenkurhiricha amparhati
jorhentpikua jatsiauakaksi, éska jorhentpiricha idpuru

isi anapuecha sési maiamunhaaka, éska ndteru

jauaka k'uiripu k'arhimakua jinkoni, éska sési jantiaka

ka ampantini idpuru isi, éska judteecha sési anhatapu
eranharhikuarhiakaksi, j€ska itsi amponharhint’aaka, éska
icheriicha juchaari jak'i jmpo kudp'inhant’aaka, ka tsiri
jatsirichaksi dnchitauaka icheeriichani!

Eskach’i idmintuecha marku Ukuarhint’aaka, éska ji ndteru
méni ixeaka k'arhinta ampe, éska k'uiripuni sési jimpo
kurhach’auaka. Tata jurhiatani nivaka jirinhani, inteni,
énka idmintuechani sési kdnchakuarhigjka, idmintu ampe
jurak’uska, jurak’utaska idmintu ampe énka kurhankuijka,
sipirujka ka ixejka, nivaka tata jurhiatani jiinhapani.

Ménharhitantsti: Alicia Mateo Manzo

*  Gonzdlez Urbina, B. (1995). En Busca del Sol. En Xanarani xanarani (caminar, caminar). México: Instituto
Nacional Indigenista: 203.

Chiapas anapu vantantskua

14 Juramukua indigena:
sési kurhantikua’

Mimixikua indigenaecheeri juchaari k'éri echerio, isi éska
tseltaleecha Chiapas anapu, materu jasi eratsikua jukasti
markua exekua no isiisti éska juramukua énka arhinaka
judicial penal énka méntku jaka ia. | ménterueni eratsikata
jarhasti ka isi miteni k'uiripu k'amanharhintskua jatsiski o
no, ka isi exeni ampe énka Ukuaaka k'uiripuni ini ampe
exeparini énka Cdodigo Penal uaxastakata jaka.

20

*INEA. (2008). Justicia indigena: Reparacion mds que castigo. En Aprendamos del conflicto para construir una
cultura de paz. Antologia. México: INea: 47.

I&dmintu indigenaecha, jatsikurhisti naksi Ua markueni
exeni ka sésiksi eratsint’ani. Méntkuksi, kurhachp’erasinfi
kurhamukusintiksi k' uiripuni, ampe énka infeecha uékaaka
ka isiksi Uni sési jak’unt’ani tsimarherani énkaksi ikiatsperani
jauaka, ka isiksi noteru ikiatsperani: ménchani, jarhasinfi
k'uiripu énka no jedpanhent’aaka uéent’asintiksi méntiru
ikiani ka méntiru arhich’akpini jGmani ka no pdant’ani.
Enka eratsinhajka xukap’eni o materu ampe, no Usinti ma
jantiak’u eratsini ampe énka uékaaka Uni idmintuechani
uantontskuarhikuasinti ka isi idmintuecha eratsini ampe
énka unhajka. Ma indigena énka eiankpejka éska
k'uiripuecha jatsikorheska janhanharhikua (Ulataivanej)
énka orhefts’ikuka ireta Altamirano Chiapas, uantasireentii
juramukua judicial mexicano: “no jintesti sési exekua”. Enka
uantikpeaka, juramuti pdsinti k’ataperakuarhu. K'uirupuni
enka uno mitint’ asinti janhanharhikua mdrkuecheeri. Ka
isiksi idmintuecha kdmu nitamakuarhisinti: atakateeri ka
atap’eriiri; sési jauati uantonskurhikuaani ka isi k' uiripuecha

ini ireta jimpo anapuecha no tadmu isi nirani.
Ménharhitantsti: Angélica Silva Aguilar

15 Uarhiiti xukuparhakua chupipiti jukari

San Juan de las Lagunas sési jasi ma ireteesti,
uirhipant’astiksi xuxunhasi judteecha, udnikua japunteecha
ka iurhekueecha. Jima irekaspti ma sési jasi uarhiiti
turhipenharhi, jauiri idrhati jukari ka sési jarhati éskueechani.
Maria arhinhasianti, japuntarhu uanamukuni irekaspti,
tsitisianti xarhiani.

Maria mantani pauani nirasianti judtarhu terekua p'ikuni
éenka iretarhu intspikuarhianka, ka xanharu jimpo p'ikusianti
tsitsiki énka kuauranteenka chéniimpo. K'uiripu no sési
exesianti na énka irekapka, noksi sési exesianti éska jantiak’u
irekapirinka iretarhu uéramani.

Mairia jirikuarhisiaanti ka no néni jinkuni uantantskuarhisiaanti,
no ne mani jatsispti, udnikua ts'iveriticha uékasiaanti
témpuni, udnikuaksi uékasiaanti uantap’ani, no ne ma Uspfi
uantantskuarhikuni.

Ma churikua jimpo énka nana kutsi xani sési uirhipipka,
uéakuspti ma tumpi uichuni jirinhant’ani, xanharu jimpo énka
niraenka jiinhant’ani imeeri uichuni, Mariaeri k'umanchikuarhu
nidraspti, fumpi kuataratini, jopontarhu uanamukuni
uvaxakaspti mintsitant’ani, énka iauani erats’itapka ma

varhiitini patsikasi japontarhu uanameni jarhani ka sankani
sankani arhispti upatsini. Tumpi imani isi exeparini uiriaspfi
iretarhu jiuakuarhipant’ani eiankpini ampe énka exepka,
pauamentakua k'uiripu niraspti exeni Mariaeri k'ut’ani ka imani
k'umanchikua jimpo no ma ampe jarhaspti. Jeiankani uératinksi
méntku isi mitenhasti éska San Juan de las Lagunas jarhaska
uantantskueecha uarhiiti chupipiti xukuparhakua jukariiri.

Karari: Yair Nahun Lépez Campos
Ménharhitantsti: Néstor Dimas Huacuz

Huicholiicheeri uantantskua

16 Xanharu jimpo mak'v
k’'umanchikuarhu ireriicha

Ma jurhiatikua jimpo temunkurhirini ka udp’a niraxaptiksi
Tepic uératini ka isiksi nidrani Tuxpan, énkaksi
k’'umanchikueemparhu niantani japka, juantsirhukunt’ani
jdmani, uanarhisptiksi ma k'éri motsitarakua jinkoni.
|&dmintuksi uarhispti.

Nitamaspti jurhiaateecha ka achaati énka nirani japka
motsitakueemparhu ka isi nidrani Mazatldn anhaxurhispfi,
jimpoka tanimu k'uiripuecha kurhak'urhixapti éskaksi
pdapirinka Tuxpan. Achaati arhiaspti éskaksi jatapirinka
imeeri motsitakuani éska ima pdapirinka. Ka isi Uspiti,
Tuxpan jurak’uaspti.

Enkaksi nidnt'apka k’'umanchikueemparhu kétsisptiksi ka
achaati arhispti:

—Diosi meiamu p'ichpiri, €nkari k'uanhatsiaka,
intsimpeakakini xénkua, k'urhankuarhi Serafin Rojas jimpo
idmintuechaksini eiankuati nani énkani irekaka.




Achaati énka motsitarakuani xanhatenka mokukuspti
éska pauantikua jutamunkuapirinka ka nirasti ka isi
nidrani Mazatldn. Pauantikua achaati nitamant’aspfi,
anaxustaspti motsitarakuani ka achaatiichani enkaksi
jima japka uantonskurhini k'urhamarhiaspti nani ireskaspi
Serafin Rojas.

Achaatiicha kdani chétapu jukanharhint’aspti ka iskuksi
eratperaspti, arhisptiksi éska achaati témpa ka udp’a
ma uéxurhini Usireenti énkaksi uarhipka. Achaati énka
motsitarakuani xanatenka kdnikua chésti, ka arhiasti:

—iNo isiistil Uitsintekua judnkuaska ixu, ka méntku xdni
chéparini jatant’aspti motsitarakuani ka nirasti xanharuni
jatant’ani.

K'uiripu uantant’asinti éska mdantani Semana Santa jimpo,
mMAk’'u k'umanchikuarhu irericha xarharasinti, kurhak'uarhini
éskaksi pdant’auaka k'umanchikueemparhu.

Tanantsti: Ausencia de la Cruz Gonzdlez
Ménharhitantsti: Angélica Silva Aguilar




Huicholiicheeri vantantskua
17 K'vixati

Uantant'asinti k'uiripu éska Jalisco ma ireta jimpo, irekaspti
ma uarhiiti énka 60 jatiripka énka kanikua dnchikurhinka
ka idpuru isi nirasireenti. Jimpoka no kdasireenka
udp'eechani ka udmpani, kanikua uékanhasireenti ka
idmintuecha sési uantap’asireenti.

Ma jurhitikua jimpo énka jima isi irekapka uantasptiksi
éskaksi no exespka uéakuni ma jurhiatikua, isi jimpo
nirasptiksi k’'umanchikueemparhu jirinhant’ani. Enka

no ne ma mitakuapka, p'ikunt’asptiksi mikatarakua
inchaakustiksi ka exent'asptiksi t'ini uarhirini jarhani,
mintsita uékorhekuspti.

ldmintu k'uiripu tankuarhint’ aspti ka isisksi Uni
uantatsikuarhikuni. Idmintuecha intsimpespti ampe énka
uétarhipirinka ka ampe énkaksi jatsikuarhipka. Pauantikua,
achaatiicha niraspti jarhakukuni ka isiksi jatsint’ ani.

ldmintuecha xarhintku tankuarhint’aspti ka isiksi
tsinkunt’ani, idmintueecha kdnikua chénhaspti. Enkaksi
uarhiri jatsintskuarhu niarapka mitastiksi uarhiri jatakuani
ka uarhiiti mak’unhati jauant’aspti, ka idmitu k'uiripu
viriaspti xani chéparinksi.

Uantanhasinti éska uarhiiti uantasireenka éska

méntku tsinchint’aspka k'uini ka éska ma k'uiripu
ampakiti arhispka éska k'uanhatsint’ apirinka
k'umanchikueemparhu, notki nidrakusireenti uarhikua.

Uantanhasinti éska uarhiiti nint’ aspka
xanharakuarhipant’ani chéniimpo ka materu ma ekuatsi
uéxurhini irekaspti, tatsikua p’amenchaspti ka uarhispti.
Ka ndteru tsint’ aspti.

|Gasi jameri k'uiripuecha arhip’esinti énka ma mintsita
uekorhekuaka éska no jatsinhant’aaka, erokanhaatfi
tanimu jurhiatikua, Uati isi nitamakuarhini éska i uarhiiti,
éska k'uixapka.

Tanantsti: Ausencia de la Cruz Gonzdlez
Ménharhitantsti: Angélica Silva Aguilar

18 Uantakua churikua anapu

Churiichani jimpo udnikua k'uiripu chékuarhisinti, énka
kurhantioka ch’amamaskani, énka exeaka ma k'umanta
K'uiripueri, inteni ampe jimpoch’i Usinka jantiak’u chérikuarhini.

Ji arisi Ukuarhinchaspka ma churikua jimpo ka no méni
mirikurhisinka, sabadu churikua jimpoespti, énkani mintsikuarhini
japka, 12 uéxurhini jatirispka. Jeiankani, jarhaspti juchiitinana k' éri

Esperanza, juchiiti pirenchi Rosa iumu uéxurhini jafiri ka ji, José.

Chuskutaspkach'i pinaskua jarhani mak'u k'umanchikua
anapuechani jinkuni. Churikua jimpo, Rosa uékasianti pakarani
k'uini jintini jinkuni, nana k' éri jeaspti impoka sdntiichani méni
arhisiaanka éska uékasiaanka pakarani. Apots'ikuskach’i
kanftsirirhu sési irhikuarhirini.

Aampe midk’i nantini jatini k'uipi, teruk’ ani churi isi tsinharhispka
chétapkuni, sankani arhispka éskuiichani mitaani, jeiankani
korhokaska éskani no Usianka manakuarhini k’'uanhapintstixapti
juchiiti anhanhetakua. isi p’ikuarherasiaanka éska chétapurini
idmintu kérispka, no Usiaanka jakak’uni imankini Ukuarhinchani
japka, jdnkuarhispka uinhapint’ani, Gampe Upi.

Jeiankanimentu énkani isi p'ikuarhirani jGpka, kurhaaspka

ma uantakua iduani uératini énka arhianka juchiiti pirenchiiri
jakankuarhikua. Antarhiraparintsini sdntiichani méni arhisiaanti
éska Rosani pdpirinka imani jinkuni.

Chétapkuni, jdnkuarhisiaanka mdanakuarhini €skani Upirinka
juchiiti pirenchini antarhierani, tatsikua, juchiiti anhanhetakua
Usiaanti manakuarhini, juchiiti jak’iichani jimpo Uspka érhetani,
enkani idmintuni érhetapka, uantakua sankani arhispti
jarharent’ antsini. Jeiankani Uspka manakuarhini ka sankani
arhispka méntiruni k’uint’ani kamapakutini juchiiti pirenchini.
Karari: Yair Nahun Lépez Campos
Ménharhitantsti: Néstor Dimas Huacuz

Escocia anapu vantantskua
19 Tsimani k’érati japonteecha’

Jini iauani isi énka arhikorheka Palestina jarhasti

tsimani k'érati japonteecha. Ma japontarhu kdnikua
ts'irapekuarhesinti uani kurucha jatamesti, ka sési jasi
vitsakua jukasti uanamukuni, anatapuecha méntku xdni
k'érasti, ka méntkuksi xani iérhati sirankua jukasti énkaksi
jimpo itsimajka, ka jamokutini énka kutsari joka, tataka ka
nanaka sapirhatiicha ch’anasinti.

lorhekua Jorddn kuaurantasinti k' éri japontani, xatini jimpo
tatakeecha jima isi k'umanchikua Ukurhiasinti, kuiniicha
xerekua, ka idmintu ampe sési irenhasinti.

lorhekua k'éri Jorddn nitamasinti éska na tata jurhiata
antaarajka, ka materu k' éri
japonta jimpo nidrani. Ixu énka
no ma ampe irekuarhika, ka
ch'kurhiicha no kuskasinti,
kuiniicha no piresinti, ka no
jarhasti terekuarhikua nanaka

ka tataka sapirhatiicheeri.
K'uiripuecha no nitamasinti ixu
isi, imeechak’u nitamasinti; ixu

isi énka jirenharhini jarhajka.
Kdnikua tarhiasinti itsirhu uératini
ka no ne ma itsimasinti ini itsini.
sAmpe jimpo tsimani k' érati
japonteecha no mdak'u janharhi?

* Barton, B. (1994). Los dos mares. En Rojas, E. (compilador). Mitos, leyendas, cuentos, fdbulas, apdlogos y
pardbolas. Antologia I. (2a. edicidn). México: Editer: 212.

Uéenaxaka arhint’ani ka karani juchiiti uantakua jimpo. P'urhepecha



No jintesti iorhekua k'éri Jordan. | pdsinti itsi ka
tsimarhiranksi p'irani. No jintesti echeri jima énkaksi jaka,
kani pdkua énka uanontarhiaka. Ampe énka no mdak'ueni
jaka jintesti: japonta Galilea tapokasinti, iorhekua k'érini no
jurak’usinti; idmintu iorhepasinti.

Intsimpeni ka jidkurhini mak’uenisti.

Mdateru japonta kdnikua jankorhent'asinti, idmintu itsi
patsasinti. No jidratasinti éska itsi tsinchiaka. Idmintu énka
tapokaka, jimini pakarasinti. Japonta Galilea intspesinti
ka irekasinti. | mdteru japonta no ma ampe intspesinti. Isi
jimpo arhisintiksi Japonta uarhiri.

Ménharhitantsti: Angélica Silva Aguilar

20 Tsirankerani ka kantsuniiri
vantantskua®

Erendira sésimintu jasi ma iurhitskiri p’'urhepicheespti idrhati
jauiri furhipiti jukari, sini sapirhati urapiti jukaaspti, kanikua
tsipinharhispfi, isi nirasiaanti xanharani éska varhapani ka
iurhitskiriiri p’untsumita jurak’utapasiaanti.

Kdnikua uémpesiaanti ma tumpini énka Kuautli
arhinaenka Temascaltepec ireta jimpo anapueespti.
Kuautlit'u uémpesiaanti Erendirani ka uantakuaksi
intsperarixapti ia. Ima Uxapti ma k'umanchikua
chéniimpo iretarhu ka jukskasiaanti uanikua echeriichani

énka jatsikuarhiapka anchikuarhita jimpo.

Auantarhu, tukupacha Apatzi dampe jeiapanhentaampi
jimpoka uékasiraanka iurhitskirini. Apatzi arhispti
Ticatameni, irecha Cutzamala anapu, éska udantikupirinka
Erendirani, éska intsinharhitapirinka jimpoka kdnikua
uékasiraanka. Ticatame Upirinti jimpoka k'éri tukupu acha
axaxapka, énka no Upirinka ikichakua jasi p’amenchakua
jupirinti ka uarhiperata ireteechani jinkuni.

Enkaksi udntikuni niraenka, Erendira urheta uarhaspti ma
uarhakua énka no ne ma k'uiripu mitipka, énkaksi nipka
exeni intsinharhitakua. Xdni sési uarhaspti iatsit’ akuarhu
manakuarhisiaanti ima iurhitskirini idmintu k'uiripu tsitispfi
jimpoka xani sési uarhaspka, tsitsikiksi pdkuspti ka k'uiritsiksi
tixatakuspti imani intsinharhitakua jimpo.

*  Editores Mexicanos Unidos (recopiladores). (2005). La leyenda del lirio y el rosal. En Leyendas de los antiguos
mexicanos. México: Editores Mexicanos Unidos: 75-77.

Uéenaxaka arhint’ani ka karani juchiiti uantakua jimpo. P'urhepecha



Erendira uantikunhaspti, Apatzi sési p'ikuarheraspti. Xani
sési jasi iurhitskiri intsinharhitanhaspti imani tukupu achani.

Kuautli tanimu churi uerani ueraspti erantskutaspfi

jima énka uarhirini jpka uémpekua jEmpa ka ménku
putirhent’asiaanti. Tanimu jurhiata jimpo, énka k'uiripu
nipka tsakapu intsinharhitakuarhu jatsint’ ani iurhitskirini,
exesptiksi éska jimaksi kamaperarini k'uiripent’ axapka
ma sési jasi tsirankerani ka ma vivinhasi kantsuni. Imaksi
jinfeespti dnima Kuautli ka Erendireeri.

Ménharhitantsti:
Néstor Dimas Huacuz

Arhintskueecha

31



21 Ignacio ka p’orhemperi’

Japuntarhu uanhamukuni nidrapani, tsakapu k'érirhu
uvaxats'ikutini jarhaspti, Ignacio, tumpi uarhuri, Smekuarhu
Yunueni anapu ka udp’'a 10 uéxurhini jatiri. Sapichu
kurhankuxapti imani ampe énka tateempa

eiankuni jGpka na emankaksi manakurhijka kurucheecha
japuntarhu; kanikua tsipisireenti kurhankuni imeeni

jarnati uantantskueechani, tdteempani kurhamukutini isi
exesireenti ndjki kurucheecha k'uiripuepi.

latsimuparini uantantskuarhisianti méniichani kuadmuparini.
Xani sési janhaskuarhispti feruxutini isi eranharhini
japontani.

Utusi, énka jima k'uvipka, intspekuarhiriispti ka antarhiraasti
ka sési uantap’aani ka arhiaani ampets’i Uxaki. Arhisfi
iskuch'isi jaka ixu sani eranharhini.

No sési kurhankuspti ima utusi énka isi arhipka ka

exeni jarhani éska sapichkuespka ka jima jarhani Ukua
ampenharhini:

—3 Antirisi no adnchikuarhini jaki?
lgnacio arhisti:

—Anchikuarhiski ia xarhentkuni niraska uarhuni; ka jatsiska
ia udnikua kurucha imankani t'ireaka, ka maru juchiifi
uarhiiti nivati pani Patzcuaro meiapikuarhu, jimposini
noteruni nivaka ia ménteruni inchamini.

Utusi intspikuarhiri arhisti:
— s Antirisi no jankuarhijki sénteru uarhuni2 Enkari t'u

* Centro de Estudios Sociales y Ecolégicos, A. C. (1998). Ignacio y el visitante. En Curso Fundamentos para el
desarrollo sostenible en la cuenca del lago de Pdtzcuaro. Cuaderno de trabajo. Michoacdn: 4-5.

patsapaaka fumina, nori idntaaka kanerani ka ampunti
materu uarhukueechani pidani ka icharhuta ma, énka,
no uétarhiaka xidt'ani ka imankari jimpo ampuaka
pdp’'eni Patzcuaro antaparini ka istu santeruri uarhuni.
Asi ikiakuarhi; ka jdakuarhi dnchikuarhini ka néri jimini
japuntani eramani jarhani uatsitini jinkoni, ka isiri Uaka
kanerani tumina, ka chéeti uatsi inteni eranhakua pdati,
sésits'iirekani ka jatsikuarhini ampe.

lgnacio isku jarhaspti, ka t'énksatani ép’u k'uratsikua
jinkoni. Ka udp’'a arhisti p’orhemp’erini:

—Tatachi, ka énkani jucha xdani kdnikua tumina jatsipirinka
éska t'u ampech’i Upirini.

—Méni sési ampe, jimpokats't Uaka tsipikuarhini, isi arhisti
iIma achamasi teparakuarhiparini.

lgnacio arhisti:
—3sKa méni tatachi, ampech’isi Uni jaki juchiiti uatsini
jinkonie

Ménharhitantsti: Jorge Antonio Joaquin




22 Juramukueecha ka sesi
pap’erakua jukaparhastiksi”

cJuramukua sési pdp’erakueeri ampeeski?

Juramukueecha énkats’ini sési xanhatajka juchaari
jdnkua, ka arhisinti ndjkimanka juchaari Ukueka, ka

imani ampe énkach’'i no Uaka; ka ini juramukuani

jimpo, sési xanharani ka ampuni sési irekani k' viripuni
jinkoni. Ka isi jimpo uakach'i jukaparharani kaxumpikua
juchaari irekakuarhu éska na jinteka: kudch'akukua, sési
kurhantikua, mdak’uekua, jGnkurhikua ka jarhoap’erata. Ka
juramukueechanksi méntku isi no janhanharhisinti, jimposi
uétarhijti p'ikuarherakua ma jatsikuni.

:Jukaparhakueeski juramukueecha sési pap’erakua
jimpo?

Uétarhisinti juramukueecha imankach'i jimpo idmintu
k'uiripu sési pdp’eraaka. Ka jarhasti ampe énkach'’i
jukaparharajka ka xarharani, sési erokuarhikua ka ampe
emanka uékanhaaka ka juramukua kudch’akuni.

Jarhasti juramukueecha ka materu ampe énka no
xarharajka, éska kaxumpikua ka sési Ukua ampe énka
k'uiripu uétarhinchajka.

Jarhasti juramukueecha énkats’ini sési xanhatajka juchaari
jankua, ka k'uiripu ampuni erakuni ndkisi santeru sési
marhoatspeaq.

* INEA. (2008). La importancia de las normas en la convivencia. En Cuando enfrentamos un delito... La justicia
a nuestro alcance. Antologia. México: INea: 8y 9.

Santeruch’i sési jauaka énkats'ini arhicaka ampech’isi Ua
ka ampech’isi no Ua, ka marhoatani imani ampe énka
juramutiicha, ka kinkuarhikueecha intspiaka nani énkach’i
jauaka; k’'umanchikuarhu, jorhentperakuarhu, xanharu
jimpo, kunkuarhikueechani jinkoni, dnchikuarhitarhu ka
mdaruteru isi.

Sési p'ikuarherakua, sési jankua ka kudch’akukua
enkats'ini juramukueecha intskujka pauani pauani,

ka imeechani jimpo, ampuakach’i erokuarhini ampe
materuecheeri ka ts'imat’u isi mitini éskaksi erokuarhiaka
sani ampe juchaari.

Uantanhiateecha ka no sési pdp’erakua ampe,
juramukueecha jarhoasinti k'uiripuni. Ka istu jirinhant’ani
ampesi Ukuaua imeechani énkaksi no janhanharhijka
juramukua sési pap’erakueeri. Uatiksi xukaani, sési xanharu
jatsiraant’ani imeechani énkaksi mititini jarhajka no ma
ampeni janhanharhini ka no sési Uni ampe.

Ménharhitantsti: Jorge Antonio Joaquin

23 Marikueeri tsanharhikua

Ireta sapichurhu ma énka arhinhajka Zipigjo,

jarhaspti ma marikua énka isi uanteenka éska ima
jorhentpiriipirinka, k'éri jorhentperakuarhu k’amakuni,
sapirhati p’urhepechani jorhentaani. Enka k’amakupka
secundaria, tdteempa arhispti, éska ndteru Upirinka
jorhenkua p'irani, jimpoka noéteru jatsispka fumina, ka
jimpokanha marikueecheeri Ukua jintesti parhankuarhu
t'irekua Umant’ani, ka jimini jornenkua, Nno ma ampe
marhuakupirinti.

Kanikua miskuarhitini pakarasti marikua, jimpoka imaari
eratsikua ndétaru Ukuarhipirinka, uerani, uerasti jimpoka
tdateempeecha ndteruksi jarhoapirinka jorhenkuarhini
ka Uni nana jorhentperiini. Ima jurhiatikueechani jimpo
nidrasti ma k'uiripu, ka p'imarhiani idmintu k'uiripuni,
ne énka uékapirinka jorhentpiriini, p'urhepecha ka
turhisi jimpo, Instituto Nacional para la Educaciéon de
los Adultos (iNea) jinkoni, ima marikua énka mitipka éska
jarhaspka ima anchikurhita, kanekua tsipesti ka no jamperi
sésikua kurhatakuasti tadteempeechani ka kuparhakusti
jorhentpirini. Kani tsipixapti jimpoka Upirinka jorhentpini

p'urhepecha jimpo.

Tateempa kdanikua ikiaspti énka mitipka éska ima isi
Anchikuarhini japka ka arhisti éska jurak’upirinka imani
jorhentperakua. JOoperu marikua no kurhach’asti jimpoka
kdanikua tsipixapti jima jarhoap’eni, mitiparini éska k' éri
k’amanharhintskueespti, ima sési p'ikuarhiraxapti jimpoka
tumpiichani ka k’ératiichani jorhentaani jGpka arhint’ani

Uéenaxaka arhint’ani ka karani juchiiti uantakua jimpo. P'urhepecha



ka karani, ka santeru sési p'ikuarherani énkaksi xanharu
jimpo kumeenka ka arhinksi “jorhentperi”, ka isi arhiparinksi
sési p'ikuastasireenti, jimpoka exexapka éska imani ampe
énka eratsipka, no méni Ukuarhipirinka, joperu idasi
Ukuarhixaptiia.

Tsimani uéxurhini jdmasti jorhentpini tumpiichani ka
k'ératiichani, tatsikua uantasti santeru jorhenkurhini ka isi
uni santeru sési jorhentpini. Inchamukusti preparatoriarhu
ka chunkutamani k' éri jorhentperakuarhu ma, isi jimpo no
ne mdteru Upirinti kudk’utani ka Ukuarhisti idmintu ampe
énka ima sapichuetki eratsipka, no jurak’uparini xani sési
jasi dnchikuarhitani. Inte marikua idasi Licenciadaesti,
jorhentpiti Especial, ka santeru jadnkuarhint’ asti
jorhenkuarhini materu k'’ éri jorhentperakuarhu.

Juchasi Uaka dnchikurhini ka eratsint’ani ampe énka
uétarhijka Uni ka no jurak’uni idmintu ampe énkaksi
eratsiaka. Jimpokinisi p'imarhijka éskari no méni
jurak’utakurhiaka.

Karari: Angélica Silva Aguilar
Ménharhitantsti: Jorge Antonio Joaquin

24 Uantakua jupincheani

Mintsita jinkoni uékasinkakini uantap’ani

tumpi iurhitskiri €nkari kurhankujka,

éska juchiiti uantakua chiiti mintsitarhu nidraaka,
éskaksi kustaaka chiiti mikakuani.

L] kg
v f::

e

Eska juchiiti uantakua kdraaka,
ka iauani jameri nidraaka.

IXu jarhani,

jinfeati méntku jarhani pini jantikuarhu,

no ampe uantakua jinkoni, chikuanterakuarhu,
ka no ampe uékakua jinkoni.

isi irekani, no ne ixeni,

5NO ampe mitiparini?

O chuxapani jorhenkuani,

t'u vanta idasi

juramukuarhu xanharuni jupikani,
xanharani jakak’ukua jupikani,
xanharani Ukua p'irani,

t'u vantaia.

Mitikuats'ini xanhatasinti,

jintesti t'intskua

enkats'ini orhechipajka juchaari xanharuni,
ka pderants’ini juchaari uékakueecharhu.

Mitikua ampe uinirhikurhinta, w
jintesti mintsikakua imeeri

énka jak'i intskujka nigtakuani, -
ka Uni antakuerani tsipikurhitani. s e
Intskukurhi tsipikuarhitani

jiinhant’a uékakueechani, 2
méntku isi k'amarhutaa chiiti Ukueechani.

T'u orhets’ikuti Uakari, ,
'u chuxapanhaakari, g
mid éska jucha ixu jarhaska,

chiiti ampe jorhenkuarhini ka irekakueeri ampe,

no méni idontakuarhuesti, idasiisti f
ka isi uéenani jorhenkua p'irani. e

Karariicha ka ménharhitantstiicha:
Angélica Silva Aguilar ka Alicia Mateo Manzo

25 Ukuri ka chuop’iri’

Uéenakuarhu Ukuarhispti jurhiatikuechani jimpo énka no
ne mitipka chyp’irini isi jimpo, no ne jatsispti.

Ménta, auantarhu uekorhespti k'éri ma tsakapu chup'iri
jinkuni ka idmintueecha chérhisianti antarhierani, jarhaspfi
ma nana k'éri énka no ma ampe chérhianka jimpoka
sikuamiispka.

Uiriaspti nana k’éri jimanka antatseerapka énka tsakapu
pdrhuni jdmaenka ka pdkuarhispti chup'irini k'éri
axantikua k'arhiri jimpo. Chéniimpo terunukua, t'inataspti
énka jurhiata ka churikua kudenka éska no méni
pdarhupirinka.

Jima anapu ireriicha, énkaksi nidrapka p'urhempini

nana k'érini, exesptiksi éska sési ampeespka ka éska
marhuasiaanka, jimpokaksi Usianka jurhent’ani. Nana k'éri
no néni uékasianti intsikuarhini sani chup'iri, nak'irukaksi
manakuarhirichani ampe pdkuaenka ka t'irekua ampeksi
eiaakuaenka.

Udnikua k'uiripu eratsesianti nani naksi Upirini sani

sipakuni ka uantasiantiksi €skaksi no nidrapirinka aiankuni
jimpokaksi chérhisianka nana sikuamini.

Ma jurhiatikua antaraspti ukuri ka arhiaspti:

—Enkats’ini eiaachiska, éska ixu uératini, ndts’ini ant’aaka,
ka juchiiti uatsiichantuts'ini no acheantauaka, jiksini
judchiaka chup'iri.

* Rojas, E. (1994). El tlacuache y el fuego. En Rojas, E. (compilador), Mitos, leyendas, cuentos, fdbulas, apdlogos
y pardbolas. Antologia I. (2a. edicion). México: Editer: 100-101.

Uéenaxaka arhint’ani ka karani juchiiti uantakua jimpo. P'urhepecha



Teresmarhusptiksi k'uiripu ka arhisptiksi €ska imeecha no
Uspka, antisiima Upirini, nak'i jukari sapichueepi ka ndmeni
ampe Uspti.

Ukuri arhiaspti:

—ldaasits"ini teresmarhuxaka tatsikua chasi
teresmarhunhaaka jimpokani ji Uaka ampe énkani
eiaakuarhik’a ka idasi inchatiru jimpots'i exeaka.




Inchatiru jimpo, ukuri niraspti k'umanchikueecharhu éska
k'uiripu eront’ani japirinka na jatini énka k'uanhatsepirinka
chup'irini jinkuni. Ka isi, niraspti nana k'ériiri k'umanchikua
jimpo.

Arhispti nana k' érini énka nidrapka éska intskupirinka
sésikua jima sani jarhani jimpoka jukari ts'iraxapka.

Nana k'éri komu p'ikuarhiraspti ukurini isi exeparini ka
inchaataspti. Enka antat’akuerapka chip'irirhu, énka no
exeni japka nana k'éri, sankani arhispti inchap’ani ch’étini
ka énka korhokapka éska jatsispka chup'irini, uiriaspti
uéakunt'ani ka niraspti ireta k'umanchikueecharhu
intsikuarhpini chup'ir jimanka jameri antakutapka.

Ménharhitantsti: Néstor Dimas Huacuz




26 Mirinchiti’

|6nisti sani ia, Tabachi ireta jimpo, tfanimu erachiicha uéraspfi
karichiichani erankuani.

Enkaksi judtarhu jdpka, chétakuarhisptiksi karichiicha ka
sipakuarhisptiksi. Guadalupe, pirenchi jempa santiru k'éri,
arhispti mimeempani Pedru arhikata:

—Exe Mariani, séskuni jirinhant’ auaaka juchaari karichiichani.

—Aampe —modkukuspti Pedru—, jit'ukini niuaka pampini
jinnhant’aani.

Isiksi uantaparini jantiak’ uksi jurak’uspti pirempa sapichuni.
Enkaksi k’amakupka tdant’aani karichiichani, Pedru

ka Guadalupe k'uanhatsesptiksi Mariani p'int’ani, ka
noteruksi exent’ aspti jimankaksi jurak’upka, chéparinksi
k'uanhatsent’aspti tata k'érimpo ka ndksi eiankuaspti ampe
énka Ukuarhipka.

Pauantemakua, aiankuaspti tata k'éri jempiichani ka
imaksi niraspti uantantskuarhikuni xurhik’ini ka eiankuani
sapirhatiicheeri taati jémpiichani.

—Asi jdakuarhii —arhiasti xurhik'i—, ji kudp’iaka Mariaeri
animani ka isi Uati xanharu jatsirant’ ani énka judnkuaka

chdari k'umanchikua jimpo. 43

Taati [empiicha eiankuspti juramutini ka idmintu k'uiripu
iretarhu anapu tsitsekuarhisptiksi nirani jiinhant’ani Mariani.
Kuimu jurhiata nitamaspti ka noksi Usianti exent’ani nanaka

sapichuni, taati jémpiicha jankuarhispti jiinhant’ani iGpuru isi.

* Gonzdlez, B. (2004) y ofros. Alma perdida. En Las historias de los viejos. Anayawari Irétari, Chinuahua, Kari
Igdmari Niwara: 36-39.

Ma jurhiatikua, judtani ma uéts'ikuspti amampa ka jini jafini
erap’asptiidpuru isi. Enka exepka, juatarhu inchanharhikutini
jarhani Maria ch’anani jarhani, uiriasti kénhint’ani ka, énka
antarhirapka, exespti éska p’'amenchaxapka, jimposi
xurhik'ini pakupti.

—Jiixeaka éska dnima jémpa ampakint’aaka ka éska
uéent’'aaka sési t'ireni —arhisti—, asi uantanhie.

K'uiripu énka mitipka éska xarhant'aspka nanaka
sapichu, idmintuksi tfankuarhispti k'urhankuarhini Mariaeri
p'amenchakua.

—FErachi jempiicha jatsisti k'amanharhintskua jimpokaksi
jantiak’u jurak’uspka —uantaspti ma achaati.

—Jo, ka judtarhu anapu sUmpasiicha
kudp'isti —arhispti matiru uarhiiti.
Enka juramuti nidrapka, xurhik'i ka nana
k'ériicha, k'uiripu arhispti:
—Mitiskach'i éska udnikua ampe jarhaska
jini juatarhu, Tukupu achats’ini kudp'isinti ka
NOTs'ini méni jurak’usinti, Mariani kudp'istiksi.
Ménharhitantsti:
Néstor Dimas Huacuz

Uéenaxaka arhint’ani ka karani juchiiti uantakua jimpo. P'urhepecha



Rusia anapu vantantskua
27 K'vakiicha’

Tsimani k'udkiicha xerekua ma Ukuarhispti dmikuarhu, ka
énka k'udki tsinti pak’arapka, uékasiampti udp’eechani
icherintu moskuani.

Urheta k’udki sapichuni ma pdxapti parhimitani k'éri
japuntarhu, ka terumikua isi kuat'araspti ia. K'udki
iatsit' akuarhu karaparini infiok’v uantaspti:

“ldasi énkani vinhapeka ka inte no kuetsapini Usinka
vinhapini pdani juchiiti udtsini; ka énkani ji 'arhepeaka ka
noteru uinhapini, sjuchiiti uatsirini Ua exent’ani ma jurhia ka
pduani mdateru nanie”

* Tolstoi, L. (1994) El cuervo y sus hijos. En Rojas, E. (compilador), Mitos, leyendas, cuentos, fabulas,
apodlogos y pardbolas. Antologia I. (2a. edicidén). México: Editer: 175-176.

K'udki k'urhamarhisti udp’'ani:
—Enkari t'u vivinhaxiaka ka ji t'arhepeniia st Urini isi
moskua? jSésirini arhil

K'udki sapichu, chéparini impoka uekamant’apirinka
japontarhu terumikua, isi arhispti:

—iJo, jikini pdakal

K'udki no jakak'ukuspti udp'ituempani ka jurarkuspti.

K'udki sapichu Uekamispti ka jima uarhimini.

K'udki t'arhepiti k'uanhatsint’aspti Omikuarhu, ka mdateru
udp’'ani tarhatasti ka nirasti parhimeni. Ka ménteru,
kuat'aratini, k'urhamarhisti uap’ani:

—Enkaniji 'arhepeaka, 51 Urini pda idpuru isi, éska jikini na
pdjka?

Chétapu méntkuni éska erachiimpa, k'udki kurhakuspti:
—Jo isi uati.

Taatimpa méntkuni no jakak'ukuspti ka poksamataraspti.

Enka k’'uanhatsint’apka édmekuarhu, xerekuarhu ma
irhakuaterku k'udki sapichu jarhaspti.

Udp'ani tarhataspti ka ménteru nipapasti karapani
parhimini japontarhu.

Ménteru kuat'aratini, udp’a sapichuni kurhamarhisti:

—sExent’aarini énkani ji t'arhepeaka ia ka ndteru
vinhapini ia?

Ka k'udki sapichu kurhakusti:

—iNompe!

—sAnti iae —taati jempa k'urhamarhisti.

Uéenaxaka arhint’ani ka karani juchiiti uantakua jimpo. P'urhepecha



—Enkari t'u tarhepieka, ka ji vivinhiaxini; xerekua
jatsikuarheaka ka ndantikani t'ini juchii uatsiichani
kankuarhieka. Imeechantuni mdskuauaka isi éskarini t'u na
moskuni jaka.

Jimani k'udki tarhepiti eratsini pakarasti: “isimentuesti. Ka isi
jimpo parhikutaaka antamukuerani jameri”.

Ka isi Uspti, japontarhu jamukutini jurak’uspfti k' udki
sapichuni.

Ménharhitantsti: Rosa Isela Martinez Ramirez




28 Mamarv jasi juramukueecha’

ldmintu k'uiripuechach'i ireteechani impo irekaska ka isiksi
usinka jarhuap’erani, marku kunkuarhitini jarhoap’erani

ka Usinti k' uiripu jarhuatakuarhini. Enkach’i matiruechani
jinkoni uantap’eraaka, Usinkach'iisi sési k'uiripini ka

istuksi jarhuasinka materuechani sési k'uiriperaani.
Méniichani, iretaechani jimpo no sési pdp’eranhasinti,
maruksi uantanhiatiicha Ukuarhisinti jimpoki k' uiripu no
janhanharhiasinka juramukueechani ireteeri ka sési irekueeri
ka jimaksi Ukuarhisinti kurhumperata ka ipuperata ampe.

|6ntki Untani, k'uiripuecha mdmaru jankuarhint’ asti
uantanhietiichani sési péent’auaeni. Urheta anapu iretiicha
p'ikurhint’ asiantiksi énka k'uiripu ma at'anhaenka ka
jarhaspti Juramukua karakata ma Talidn arhikata énka

isi arhijka: “énkari éskua pikunharhp'iaka o sini ampe
t'ut’uksini isi kant'anhaati”, inte uantakua eratsikataspfi
éska no sési Utspirini isi k’amanharhint’ apirinka. Isi jimpo,
uantikpitichanksi uantikuasianti, uarhiriiri k' viripu

o uantikuani.

Istu janhaspti k’uiripu tua isi, isi éska, inte jurhenati

ka janhaskati Grecia anapuupka Calicles, nénka
vinhats'itapka juramukua santiru vinhapitiiri. Inte

xasi iratsikua jimpo, k'uiripu ka iretichanha santeru
vinhapitiicha Usianiksi juramuni k’amanharhint’ aparini
k'uiripuni némankaksi ts"imi Uekapirinka, ka nit'u uétarhini
aiemp’ini antisi isi juramuni jarhanksi. Santeru uinhapitiicha,
isi juramukuarhiparini Usaantiksi iratsipani ka isi jdmani,

ka juramusiantiksi k’amanharhint’ani no sési ampe ka

* INEa. (2008). Distintas formas de resolver los conflictos. En Cuando enfrentfamos un delito... La justicia a nuestro
alcance. Antologia. (2a edicidn). México: INEA: 6-7.

imeecheeri ampe kudchakurani, nanka fs'imi uékanka, ka
noksi ne mani janhanharhiparini.

Isi jimpo, tUa isi uératini jarhasptiksi médmaru jasi
juramukueecha k'amanharhint’aparini no sési pdp'erakua
ampe ka énka ampe no kurhantinhapirinka ka terutamani
kaxumpikuani. Jimani isi jarhaspti poatsperantskua,

jima materu k'uiripu ma jdmasianti arhistakuani ka
k’amanharhint’ap’ini ka Uni sési pak’atperant’ani.

Santeru sani, ninhasaanti uantontskuarhikuani
k’amanharhintskueechani tata k' ériichani jinkoni,
juramutini jinkoni ka materu juramutichani jinkoni ka ts'imi
jarhoap’esianti sési pak’atperani ka Uni tekaatsperant’ani.

Exepanhani éska uétarhisinka sési iratsint’ani ndnka
sésipirinka k'amanharhintskua jimpo sési pakatperanhani,
iontki uéenanhaspti juramukua Uant'ani ka mititaranksi
idmintu k'uiripuni éska isi k'amanharhint’apirinka énkaksi
ampe ma no sési nidtapirinka ka ndksi janhanharhini
juramukuani. Ka istuksi kantsaaspti ka uaxastasptiksi ne
k'uiripu Upirinka arhiarhitaani imani k'uiripuni énkaksi no
kurhantipirinka juramukua jimpo jadmani.

|Oni isi kdmperanhasianti siranta juramukua jimpo
pakatperanhani ka urhets’ikuti juramutiicha marhoatasianti
juramukuani ka k'amanharhintskueechani sési 49
pakatperaani, joperu sanhani arhipastiksi uantani ka

iratsint’ani éska uétarhisianka sési juramukua janhaskatiicha
enkaksi mitikuaka ts'ampikueechani sési ixeani ka éska

none mani uékaaka jarhuani nit'u ma néni marhuakuparini.

| j&si juramukua mitikuarhisti ka iratsinhant’ asinti, ka idasi inte
juramukuani jimposi dnchikuarhinhani jati juchaari iretarhu.

Ménharhitantsti: Rosa Isela Martinez Ramirez

29 P'urhepecheeri jakak’ukua’

Enka jucha néteru jakak’uaka éskats’ini idntki anapu
p'orhepecheecha jurak’uchiaska k'érati judteechani, ka
amparhati anhatapuechani, p'untsumarhari tsitsikiichani,
jimankaniksi, sadnkani arhiaka uarhini.

Enkaksi no jakak’uaka éska juchaari anhastakua echeri
japu Ukuarhiska, éskamintu itsitent’ axaka jimpoka
urapinharhiicha idmintu ampets’ini euakuarhixaka ia,

jimak’ani, sankaniksi arhixaka uarhini.

Juchaari idntki anapu tadateecha jatsikuarhispti imeecheeri
ireta midntskua ka arhikuasiamtiksi udp’'eechani,

idmintu ampe énka jaka parhakpinirhu, éska na jinteka
auantarhu, echerinturhu, anhatapuecharhu, tsitsikicharhu,
tata jurhiatarhu, nana kutsirhu ka joskueecharhu, ka
pirekuant’asiamptiksi idmintu ampe.

Kurhikua k'éri p'urhepecheri pdpixati. Jaue idmituechaksi
urhutant’ani ch’pirini, kudch’akuparinch’i mantani
jurhiatikua, mdantani churikua ka noksi jurak’uni éska
pdp'eaka.

Enkaksi juchaari ireteecha mirikurhiaka pireni ka
mirikurhinch'i kUstani juchaari kdstatiichani, énkaksi juchaari
tumpiicha ka iurhitskiricha kurhantiaka uérakua anapu,
jimak’aniksi, jinteuakach’i ma ireta no mimixikua kanti.
Enkaksi néteru Uaka aiankuani sapirhatiichani néemanka
jintepka k'éri Taridcuri, ka juchaari petamutiicha ka
Kurhikuaueri ka materu k'uiripu ampe.

*  Gonzdlez, B. (1995). Doctrina p'urhepecha. En Xanarani xanarani (caminar, caminar). México: iNi: 86-91.

Uéenaxaka arhint’ani ka karani juchiiti uantakua jimpo. P'urhepecha



Enka ndantiicha néteru kamanharhiaka k’uanintikua jinkoni
uap'eechani, énka ts'imi noteru infskuauaka etsukua,
jimak’ani jinteuati, énkats’ini urapinharhiicha uantikuni jGuaka.

Enka p’urhepecha néteru mitiaka jukskani tsi,
t'atsini, apupu ka purhu ampe, jimak’anksi, juchaari
k'uinchikueecha k'amakurhiatiksi ka mitiakaksi éska
k'amatakurhixakaksr ia.

Enka p’urhepechaksi mirikurhioka Ukata Gani, énkach’i
mirimuaka juchaari uantani, ka ndteru auantarhu eranchini,
ka ndteruch’i sési arhikuauaka tsitsikichani ka ndteruch’i
pirekuani uantanhaati éskaksi ndteru kaxumpiiska.

Enkaksi néteru Uaka uantontskuarhini kuiniicha jinkoni, ka

parakateechani jinkoni, ka tsitsikichani jinkoni, jimak'aniksi,
exeaka éska juchaari tsipikua k'amakurhixaka.

Enka juchaari k'uiripu néteru xukuparhaaka sirit’ akua,
noteru tanhikua jukani, ka k'uanintikua jéch'ani, ka
niteru sununta ka kats'ikua jukani, jimani, néteruch’i
p'orhepecheaka.

Enkaksi jurak’uaka juchaari ampe ka tdmu isiksi nirani
irekani, jimpokaksi k'uratsisinka p’'urhepecheeni, énka
mirikurhiakaksi Kurhikuauerini jimak’anksi k’amarani jGuaka.

Idmintu i ampe no nitamakuarhiati jimpokaksi udnikua
k'uiripueska énkaksi urhutant’aaka jimpanhi ch’pirini.

Tata jurhiata ménteru idpuru isi tsantskant’ aati idmintu
uantanhiakua ampe jimpo ka inte ch’piri jimpanhi no méni
pdrhuati ka no méni k'amakurhiati juchaari uantakua,
joskueechaq, tsitsikiicha, itsi, tarhiata ka idmintu ampe,
jimpoka idmintu ampe juchaariiska.

Ménharhitantsti: Jorge Antonio Joaquin

30 Uarhiiti anchekorheti

Sara tsinti pakarasti 40 uéxurhini jatiri, témpini udp’'eechani
jinkoni p'akaraspti; sdnteru sapichu 6 uéxurhini jatiri.

Imani iretarhu uarhiiti tsintiicha no sési exenhasireenti

ka uarhiitichamintu noksi janhanharhiani no ma ampe
ukusti ima ampe. Intfeni ampe no arhimaspti Sara ka
t'arhexeraasti udp’'eempeechani.

Jatsiaspti echeriichani énka udmpa jurak’ukuapka ka jima
ikarasireenti: purhu, k'auasi, toma, tsiri, t'atsini ka jaasi; ka
imani ampe intspikuarhisireenti materu ireteecharhu ka
Mot akuni materu ampe jinkoni.

ldmintu udp’'eechani, tfataka ka nanakeechani, jorhenkua
intsaasti, isi jimpo maru jini axaaspti jorhentperakuarhu
Antunez, ka materuechani axaasptijini jorhnentperakuarhu
Huertarhu énka Morelia jaka, materuksi chéneempo
pakaraspti amampani jarhoani Ukuta Jani ka jukskani

ampe, ka materuksi jiniani nirasti Estados Unidos parhikuni.

Imani k’'umanchikuarhu anapuecha udnispti jimpoka
udp'eecha témpuchaspti ia ka kankuarhianksi
udp'eechani, ka idmintuksi marku irekuarhisptiksi, ka sésiksi
pdp’erani ka isiksi t'arhexispti marku.

Ma jurhiatikua, Sara eiankunhaspti éska no sési
Uukuarhispka, éska ma udp’'ani uantikuspkaksi, ima
p'ikuarhetsixapti ia, jimpoka tsanharhispti udmpani ka
imanha isi arhini éska sési japirinka ka no kuatant’ apirinka
anchikuarhini éska na jankuarhini jaGpka udp’echani jimpo.

Sara no uantasireenti turhisi, joperu, énka udp’'a uarhipka,
ima jadmaspti siranta ampe petaani jini Morelia k'éri ireta

Uéenaxaka arhint’ani ka karani juchiiti uantakua jimpo. P'urhepecha



jimpo. Inteni jinkoni nirasireenti pdmpeni udp’a sapichu,
tsipa jimpo trénini jatasireentiksi imanka jima nitameenka
judtarhu uanatini.

Enkaksi nidreenka estasionirhu arhasireentiksi sani

kamata kurhinta jinkoni ka iauanksi xanharani jimpoka
k’'umanchikua jini jarhaspka Morelia uéakupani isi, ka jima
noksi sani sési kanhaspti jimpokaksi p’'urhepecheespka ka
jimpoka no uantanka turhisi. S6meni p'itarkuarhiasireentiksi
éskaksi nipirinka ka ts'ima nirasireenti ka noksi erokaani.

Sara, kuatant’aspti ia xani isi kdnhani ka exespti éska
uétarhinchasireenka turhisi jimpo uantani, arhiaspti
udp'eechani éskaksi jorhentapirinka turhisi uantani

ka isi ampuni kudp'ikuarhini. Ka aienkunhaspti éska
juramukuarhu anapuecha juramuminhaska éska Uakaksi
jiinhakuani uantari ma énka mentkueni uantapirinka ka
uni kurhamukperani. Ka isi jimpo santeru no kuatant’ aspfi
imeeri uantanhiatani chuxapani jarhani, najki uanikua
uéxurhini jimpo sési pakatperapka, no méni kuatant’aspti
isi jdmani jarhani. Ka juramutiichani kurhakuaspti éskaksi
jiinhapirinka uantarini ma jimpoka mitispti turhisi uantani,
joperu udni uantakua no kurhankuant'asireenti.

isi jimpo Sara, ndjkiruka no sési nitamani japka, némintu
méni kuatant’aspti jdnkuarhispti dnchikuarhini jarhani ka
ampuni udp'eechani sési ampe intsaani, ka jankuarhispfti
éska iretarhu ka uérakua isi sési kdnhant'apirinka. Sara
udp'eecha sési ampeksi k' uiripuespti, ka jarhoasptiksi
iretani ka méntku isi exep’'erasptiksi éska mak’u
k'umanchikuarhu anapuecha.

Karari: Erandi de Jests Diaz Barriga
Ménharhitantsti: Jorge Antonio Joaquin

31 Juramutiiri dnchikuarhita
eratseparini imeeri iretaka jimpo’

México notki sési mitekorhesti ampe arhikuekasini ka na
na marhootanhasini i uantakua democracia, jimposi No ne
ma uati sésimintu uantani ampe énka arhikuekajka.

| uantakua idmu k'uiripuni tatakeechani ka nanakeechani
éskaksi ménteru uéent’aaka eratsint’ani, Usinti isi Ukuarhini
éska i uantakua ndmanka arhijka. isi jimpo juchaari
Anchikuarhita jintesti dnchikuarhini ka uinhachani ka éski
juchat'u indigenaecha miteska sési juramuni ka uantani.

[...]

Exeparini éska juramutiicha néteru Usiniksi uinhakunt'ani
k'uiripueri sésikueechani o juramukueechani México
anapu, ima zapatistaecha ka indigenaecha,

iratsint’ axatiksi materu jasi juramukua énka jupinkorheka
p’intekueecharhu ka Uaka isi Ukuarhini. [siksi iratsint’ asini
totonacaecha ima siranta karakata jimpo énka
arhiranhaka Didlogos de San Andrés:

Urhetakua anapu eratsikua arhisinti, €ska juchaari
juramukua tUa anapu vantaskukata jarhaska. Ma ampe
énkaksi uantajka achamasi k'ératiicha éska juramukua
marhoatspisinti, éska isiivaka éska taati ka ndanti

ka iretani kuach’akuni. Ka énka juramuti ma noteru
marhoatsipitieka jimpoesti jimpoka mdteru iratsikua
inchats’isinti. Juramutiiri dnchikuarhita jintesti kudap'ini
irietani ka k'uiripuni.

*  Lopez, A. (2008). Ejercicio de la autoridad y democracia desde la perspectiva indigena. En iNnea, Ciudadania.
Participemos activamente. Antologia. (2a. edicion). México: INEa: 39-40.

Uéenaxaka arhint’ani ka karani juchiiti uantakua jimpo. P'urhepecha



Ireteecha no turhisiicha uékasinti juramukua jimpanhi
xanhatani ka p'imarhisinti juramukua Estado anapuni

ka idmintu k'uiripuni éskaksi ménteruni jasi pdp’erakua
uékasinka jatsini imani jinkuni ka idmu k' uiripuni jinkuni,
janhanharhipani mimixekueechani ka k'uiripueri énkaksi
uékaaka marhoatani, ndbmpe jimak’u partido politicoechani
jinkoni ka imeeri juramutiicheeri erakukua jimpok’u.

Tankuarhikueecharhu —jini San Andrés, k'uiripu
Nicolds Ruiz, Chiapas, anapuecha vinats'itaspti

ka uantastiksi— nots'Timankua Uaka Uni éska
siranta karakata erakuntskueeri electoral na

arhijka. Enkaksi juramutiichak’u ka maru k' uiripu
erakperant’agjka, indigenaecha iskuaksi Uranhasinka
ka materu k'uirupuechaksi karharajti; ka noksi
k'uanient’asinti jurhietikueecha irakparantskueecha

ka jucha ma ireta tadnkuarhient’ asinka juramuti o
urhets'ikutiichani irakuant’ani, jimpo uétarhisinfi
jupient’aani sésikueechani ka marhuatant’ani
juchaari p'intekueechani. Ka éskats'ini no juramuti
turhisiicha ixeni jauaka ka no partidoecha, ka isi jimpo
uinhiastant’ani ireteecheeri juramukua ka eratsikua.

No, ampe jucha uantasinka éskaksi no jauaka
partidoecha —isi uantaspti zapoteco urhets'ikuti ma—
[...], partidoecha juchaari ireteechani jorhenkuarhipirintiksi
ka janhanharhieni.

Enkaksi juramutiichani irakuanhajka jupintakueecharhu
noksi uétarhisini partido arhikateecha, ndbmpe no
jiokuarhisinka jucha; ireteecha jatsisti ndmanksi irakuajka
juramutiichani.

Jimpo uétarhisinti éskats’inti janhanharieka juchaari
meénterueni jasi iratsikueechani juramukueeri indigena
ireteecheeri, no tuminu tananiisti ka ni sipani, marhoatspini,
ima jintesti juramukua.

Ménharhitantsti: Rosa Isela Martinez Ramirez

32 Tata Maximo

Jarhasti ma achaati énka idasi jameri midnhant’ajka
jimpoka sési dnchekorhespti ireta pérhepechani jinkoni,
ima sési jamasti mitini ka jorhentpini p’'orhepecha
uantakuani; ima no ixu anapuespti, Estados Unidos uératini
jurhaspfi.

Ima achaati Maxwell D. Lathrop arhikorhespti ka
antap’enuspti jini Pensilvania 1909 jimpo ka énka
k’amarhutapka K'éri jorhentperakua jorhenkuarheni
Lafayette arhikata, jurhaspti México 1935 jimpo. Orheta

niarasti Oaxaca ka Puebla, ka 1936 jimpo janosti
Michoacdn, ixu irekaspti udni uéxurhini.

Anchekorhesti udnikua ireteecharhu ka idniichani irekaspti
Cherdn, Santo Tomdas ka Pudcuaro isi. Ima linguistaespfi
jimposi mitepti na na kantsakata jarhaspi ma vantakua,
orheta jorhenkuarhespti sési sési p'urhepecha uantani

ka tatsekua Untaspti jorhentpeni karani ka arhint’ani

p'orhepecha jimpo.

Midnhasintit'u jimpoka karakateechani karantaasti ka
etsakuasti ka imani karakateechani jimpo jarhuatasti
k'uiripuni jorhenkuarhini arhint’ani ka noksi uétarhinchani

jorhentperakuarhu.

Lazaro Cardenas del Rio jimak’ani k'éri juramitispti ka
sésimentu jarhuatasti xanhatani imani dnchekorhetani. istu
ima achaati Lethrop jarhuatasti ireteechani sési jantskaani,
xanharhu mitaani, jorhentpispti materu ampe jukskani ka
materu ampe énka ireteecha uétarhinchapirika.

Jini Cherdn vaxatasti karakata Urakua imprenta ka inteni
Anchitakua jinkoni Uraparini imeeri k' éri jdnhaskakua,

Uant'asti ka etsakuasti udnekua karakateechani
p’urhepecha jimpo. istu Urkorheasti mdateru jarhati
kararatarakua ka isi Uni karant’ani kusimikueechani énka
turhisi uantakua no jatsikorheka.

Ari ampe k'éri marhuakueesti jimpoka isi uantakua santeru
sési karanhasti ka idpuru isi etsakuarhini. Imprentani
jimpot'u udni uéxurhini Uant’ aspti ka etsakuaspfi
karantskata sapirhati eska Juchaari anapu ka Mitakua ka
materu, idmintu ari karakateecha karant’asti p’orhepecha
jimpo.

Sanhani arhini ima achaati untasti mitenhani éska “Tata
Maximo”, jimpoka k'uiripuni jarhuatauasti ka jorhent’aani
mdamaru ampe janhaskakua uantakueeri ka isi Unksi
achaatiichani ka sapirhatiichani jorhent’aani karani

ka arhint’ani. Istu imeeri karakateechani jimpo santeru
jdnhaskuarhisti na na jinteski ka na kantsakorhesini
purhepecheeri uantakua. Inteeri dchekorheta sési
janhastpesti ka santeru orhepani materu jdnhaskatiicha
jamasti ka jamaxatiksi jiinhakunt’ani nadmintu Urakorhesini
ari uantakua: kantsakua, kusimikueecha, kararakueecha
ka istu na na santeru sési jorhentpini arini uantakuani.

Inte achaati 40 uéxurhini dnchekorhesti
porhepecheechani jinkoni, uantakuani uinhaperani ka
etsakuni ka tatsekua k'uvanhatsent’asti imeeri iretarhu
jini Pensilvania. Nint'asti pakorheparini ma jimpanhi
arhikorhekua: “Tata Maximo”.

No mitekuarhesti ne Uski

Tanantsti: Erandi de Jests Diaz Barriga ka Benjamin Lucas Judrez
Ménharhitantsti: Benjamin Lucas Judrez

33 Parhikutini niti

Lupita imeeri ndanti ka kuimu erachi jgmpiicha jinkuni
irekasti. Ireta p'urhepecha ma jimpo jini judtarhu isi. [IUmMu
uéxurhiniispti ia énka ima Lupitiiri taati nipka parhikuni

ireta k'éri jimpo énka arhinhajka Estados Unidos,

santeru kdnikua tuminu antakuarhini ka isi intsaani

imeeri k'umanchikuarhu anapuechani, uékasianti éska
udp'eecha no kdmu irekapirinka isi €ska ima na komu
irekapka énka sapichuepka. Mdantani kutsi uantap’aasianti
teléfono jimpo no kani uantasianti jimpoka no imak’'u
vantasianka imani vuantap’'etarakua jimpo.

Lupitiiri taati jarhasianti mantani idkua isi énka ndteru
axant'anka tuminu néchka ndteru jats'ikurhisiani dnchikua,
ka Lupitiiri ndanti nirasiani K'umanchikueecharhu
k'arhatatspini ka jupatspini ampe ka istu sirikuasianti ampe
imeeri iretarhu anapu dnchikuarhita, na uéjka no sési
tik’anhapirinka sirkueecha néchka ini dnchikuarhita jimpo
pdkuasiani jinkuni ak'va udp’'eechani.

Udnikua kutsi nitamaspti ka Lupita exesianti santeru
k'uat’aratini imeeri ndanti; ka erachii jempeecha ndteru
niraasianti jurhenkuarhini, n6chkaksi no antankutasiani
tuminu, ka imeeri taati ndéteru méni uantap’asianti ia.

Ma jurhietikua, Lupita exent’aspti karakata ma énka
arhienka nadnimanka irekapka imeeri taati jempa, ka
iratsispti nirani jirinhant’ani. Ima no kani uantasiampti turhisi
jimpo, imeeri tdtiitspiriicha jarhoaspti, tuminuksi intskuaspti
imani k'uiripuni énka parhikutarapirinka.

Xékuarhispti nirani, k'uiripu mdteru iretarhu anapuecha
ampe nirasiantiksi; tfatakeecha ka nanakeecha ka

imeecha materu jasi uantasiani, ka pdp'ir turhisi jimpok’ua
usianti uantani. Jamekuarhu iUmu tanimu jurhietikua
janhaspti, ndksi Usianti parhikutaani, xanharasptiksi icheri
ap’'arhintu ka ndksi Uni parhikuni, imaturkua pak’arasiani ia
iorhekuarhu isi parhimini Rio Bravo arhikata.

Pap'iri churikua ma jimpo parhikutaaspti k' uiripuni,

énka akutspiricha no japirinka. Lupita nidraspti Estados
Unidos ima churikua jimpo, ka no mitispti ndki xanharu
Upikapirinka, ka jarhop’erakua kurhakuaspti maru k' uiripuni
enkaksi taninta Uni parhikoanka ia éskaksi jorhoatapirinka
imeeri taati j@mpani exent’ani.

Uantakua ets’akutarakua énka arhinka “Radio
Movimiento” exent'asptiksi. Ima ireta jimpo irekaspti énka
arhinka Woodburn, Oregon, imani ireta jimpo santeru
sani México anapuechaspti, ka mdateru iretarhu anapu
indigenaecha irekasptiksi jini Oaxaca, Veracruz, Chiapas,
Guerrero ka Michoacdn anapuecha.

isi arhikuarhisinti nénkaksi k' uiripuni jarhuatajka Pioneros

y Campesinos Unidos de Noreste (pcun), jarhop’isintiksi
idmu k’uripuni énkaksi nirajka maérhini. isiksi Lupita markua
Ukarhint’apti imeeri k'umachikuarhu anapuecha jinkuni.
isi éskaksiimeecha, materu k'uiripuecha markua
k’'umanchikuarhu anapuecha, énkaksi parhikutini jGpka
irekani exesptiksi éska ima ireta jimpo udni k' uiripu isiksi
uvantasianti éska imeecha ka mitperanhant’ani éskaksi
jimaasi ireteecha jimpo anapuecheespka.

Méni méniksi nirasianti k'uinchikueecharhu énkaksi jima
ireta jimpo Ukuarhienka, xdankisiksi Ukuarhiesianti éska
imeecheeri ireta jimpo, exesiantiksi nanakeechani éskaksi
sési xukuparhant'asianti éska iretarhu, sirit’akua ka
tanharhikua Unharhiticha ampeksi jukanhant’ani.

Uéenaxaka arhint’ani ka karani juchiiti uantakua jimpo. P'urhepecha



Tsipini isi p'ikuarherasinti, éska Estados Unidos jarhaspka
sanisi p'infekueecha imeeri iretarhu anapu k'uiripu
pdat'akuarhisianti imeecheeri p'intekueechani. K'uvinchikua
iretarhu anapu jini Purenchecuaro ka maturu k'uinchekua
énka arhinka p'urhepecheeri impanhi Uexurhini. Ima
marhoasinti uinhastant’ani ampemajka jinteni mimixekua
p'urhepecheeri.

Karari: Erandi de Jests Diaz Barriga
Ménharhitantsti: Rosa Isela Martinez Ramirez

34 Eskimaliiri K'umanchikueecha’
| k'viripu eskimal arhikateecha jima icheriicha jimpo irekasti
énka Artico arhinhajka, jimasi kanikua ts’irakuarhisini ka
iéskua uekorhesinti. IUmu t'amu kutsi ts'irakuarhisinti, jukari
ts'irakuarhisinti. Pariksi Uni irekani xani ts'irakuarhikuarhu
ukuarheasintiksi k'umanchekueechani énka jurhe
jurhemanhaskuarheka ka isi Uni k'uiripu kudp'ikuarhini
ts'irari jimpo.

Uétarhisinti éska k'umanchekueecharhu no ts'irari
inchaaka jimposi uastiksi jimaasi énka no tarhiejka

ka isi no jigratani inchani tarhiatani. Eskimaliicha
uasinti kimanchekueechani, inchaskuaparini ka
santeru marhuakoani ts'irarini kuap'ikuarhinhani.
K'umanchikueechani ch’ukariiri jauatasinti ka icheri ka

iéstakua dparhatanhani.

Na uéjki Ukatani jarhani k'umanchikueecha ts'irari
Upirinti inchani énka ma k'uiripu mitapirinka inchani o
uérani jdmani. Jimposi, k'umanchikuecha p'orhota ma
jimpo inchanhint’asintiksi ka markua tirokunhantasinti
k’'umanchikua jinkuni, ka isiksi no jidatasinti éska tarheata
jurhe jurhesi uémukuaka.

P'orhota inchanhikua marhuatasinti pats’anhani
k'uiripita ka manakorheriicha at’arakueechani

ampe. K'umanchikuarhu foca ka ballenaeri tamakua
tixatanhasinti ka isi jima jorhe jorhesi jarhani. | famakua
marhoatanhasinti étskutarani ka isi erak’unhani ka
kurhikanhasinti t'irekua Umataranhant’ani.

* Navarrete, F. (coordinador). (1994). Las casas de los esquimales. En Hijos de la primavera. México: rce: 168-
170. (Vida y palabras de los indios de América, 1).

Jimpo, eskimaliicheeri k'umanchikua no ts’irakuarhijti
ka k'uiripuecha sano xdskua janhasinti. Joch'akua
k'uetsapiticha jorhepiticha pats’akata

p'akarasinti jima.

ldmintu jima anapu ireriicha mark’ua k'uisinti, kantsiri ma
jimpo sikuiri axuniiri ka mdateru manakorheriicheeri impo
jukach’akuarhitini. Jima incharini nanakeecha sirikuni

ka t'irekua Umanhant’ani jarhasintiksi, ka tatakeecha
dnchitakua ampamukuant’ani jarhasinksi ka Uni p'imanksi
ka atanksi foca ka ballenaechani. Joperu, xdni idparhari
ts'irakuarhijka t'irekua k'amarasinti, ka tatakeecha
ninhasinti focaechani, axuni ka ballenaechani ka

materu manakuarheriichani jakutsikuani ka jupiani ka
eskimaliicha isi Usintiksi t'irekua jatsini.

Enkaksi idnhachani nivaka manakuarheriichani
ataani, uétarhisinti materu k'umanchikueechani
Uukuarhieniksi énkasi no ioni marhoatajka néchkaksi no
usinti imeecheeri k'umanchikuarhu anapu chuk’ari
pdat’ani, ndksi xékuarhisinti k'umanchikua ukua jirinhani

jimpokaksi k'umanchekua iéstakua jimpo unhasinfi
mitikuarhisti éskaksi arhinhasinti: igld. Xankua isi Unhasini
igluecha éska k'umanchekua chuk’ariiri ma, urheta
jarhakusintiksi icherintu ka ima jarhata, ieéstakua kosti
jimpo ots'ikutasiantiksi, ka tak’'u tak’utapasintiksi iéstakua
ka xaxisinti k'umanchikua éska k'urhinta niniratakua

ma. Ka xdnkua isi anhatsikuarhisinti ka marhoani éska
k’'umanchikua chdk’ ariiri ma.

Jimpo, na uéjka iglu iéskatua jimpo Ukateeka inchani jima
matik’u jurhepikuarhisti.

Incharini sési eranharhikuarhisinti jimpoka
jatsiparnatanhasini tsauapiti ts’arhati iestakua imani jimpo
inchasini ts'anta ka eramkarhatarani.

ini j&si k’'umanchikueecha jimpo kantsiri jameri iéstakua
jimpo Ukateesti. Enka uéenaaka dp’arhikurhini

iéstakua itsient’asini. | kutsiicha énka ap’arhikuarhka

noksi marhoatasinti ini jarhati k'umanchikueechani
eskimaliicha santeruksi tsitisinti ma k'umanchikua

sikuiri manakuarhiricha Ukata jimpoksi 6t'akuarheni

xanku isi éska materu kuiripu énka tipi arhikata jimpo
irekaka, imeecha énka fupakueecharhu irekaka, ini
jarhati k'umanchikueecha noksi iontasinti jauataani ka
ch’amaant’ani, énkaksi manakuarhirichani nivaka ataani.

Ménharhitantsti: Rosa Isela Martinez Ramirez




35 Tsiratio anapu marikua

Ma tsipeeri, achaati, niraspti judtarhu Tsiratirhu, niraspti ivini
xanchakiimpani jinkoni, uinhani vinhani janixaanti, ka ima
achaati méntku néteru ampuni nidnt’ani chéneempo,

ka inchasptinha judta tsakapuerirhu ma jimpo énka
terontsikua jaka Tsiratio.

Jima inchaspti ibncheni jarhani ka erokuarhispti éska
notiru janipirinka, ka ndnha idésaanti, ka churisptinha ia ka
achaatinha no ampuni nint’ani, apontesptinha echerintu
k'uini sGninha.

Ka iskunha Untani exeni marikuani ma iduani jafini ka
imanha uantani éskinha no Upirinka marikua ma juatarhu
isi jdmani jarhani ima jantu, uantasptinha éska kuatarakua
isi jdnhastaxapka, achaatinha chipant’aspti, énkanha
isku Untapka kurhankuni éskanha marikua arhisaankanha:

—Jureni sdni pdani tiosio.

Achaatinha tsip’anharhispti ka exesptinha éskanha
marikua ma anhataspka.Achaatinha k'urhamarhispti:
—3sT'u antfisi ixu jaki?

Marikuanha arhini:

—Jikini t'Unkini erokaspka ka t'drini pant'ani juchinio, jikeni
ioni erokaska ka t'u no jurhani, ixuts'ini jurak’usti maru
k'uiripu ka judta Tsiratio k'udni jarhani, ka uékasinka ia
nint’ani.

Achaatinha méntku chéta janharhint’aspti, ka
miant’aninha éska méni jimpo tata k'ériimpa arhispka

éskinha Tsiratio jarhaspka marikua ima énkanha ch’éfi
akuitseeri jukapka, ka imani marikuani idntki anapuecha
jini pakataspka ka judtani kudani japirinka.

Achaatinha, marikuani ixeparini, isi uantasptinha, “jAri
marikua no akuitseeni jaxesti, nirasinka jarhoatani”.

Achaatinha arhini:

—Jikeni pant’aaka naniinkari uantajka.

Ka marikuanha arhini kuiparharini jimpokani no
usinka xanharani, kuiparhasptinha ka untaninha
xanharapant'ani.

Achaatinha méntku janikua jinkoni nint’ aspti iretarhu, ka
marikuanha arhini:

—Enka eranteni jauaka ka jucha nidrani jarhani tidsio, t'u
norimintu eraparhaaka, énkakeni k'uiripu arhicaka ampe,
nori anhaxurhiaaka ka tidsioreni incharantaaka.

Erantexapti ka ts'imanha inchaakunt’ani jarhani iretarhu,
ka Untasptinha kurhaani éska k'uiripu arhisaanka, ka
imanha no kurhakuaani. Enkaksi ixeaanka nitamani
jimaesi, méntkunha inchakuarhint’asaantiksi ka
mikuarhint’anksi.

Achaatinha no mitisaanti ampe jimposi isi jdnhani
inchakuarhinhant’ani. Ka méntku Untaspti ts'irats’irasi
p'ikuarhiparhani éskanha sdnoni ampe, uékaninha
eraparhani ka ixeni ampeespi ka miasptinha éskinha
marikua arhispka noéri jdmaaka eraparhani.

Xanarani xanharasaanti achaati ka xani k' uetsapikua
jimpo ka méntkunha apintuskorheni ka mak’'unha
kuarhatseni tinkuixurhitini, marikuanha arhini jauanta

Uéenaxaka arhint’ani ka karani juchiiti uantakua jimpo. P'urhepecha



nidraxakach'i t'idsio, achaatinha sési kuataratininha
uinhapent'aspti méntku sontku jauantani. Ka énkinha
nidrani japka t'idsio, kurhankuninha éskinha sipatikuarhu
arhisiampka:

—35T'u antisi akuitseni ma incharani jaki tidsio?
Achaatfinha méntku eraparhani ka erateerani k'éri ma
akuitseni, jurak’usptinha, ka exeni éskinha ima marikua
méntkunha no sési ma marikua akuitse Ukorhentaspti.
Enkinha tatachi jurak’upka, imanha méntku siraata
Ukorhent’ani ka idmintu k’ametseni ka idmintu
etsakurhint’ani. Achaati xani chéni, jimanha mirikurhiirani
tidsio jamukutini.

Jarhasti Santa Fe de la Laguna idontfi anapu uantakua,
uantanhasinti éskinha tsiratio jaka ma marikua, imankinha
k'éri akuitseentajka jurhiakua, ka chirekua marikua
ukorhent'asinti.

Imanha xarhatspesinti uékaninha éska tidsio incharaakaksi
ka jima Uch'akuranhani, ka isi sési marikua ukorhent’ani,
i marikua xarhakuaasinti k'uiripuni akuitse jasi, jimposi
k'uiripu chérakuarhijti ka sipakuarhisinti.

| marikua akuitse jini jarhasti k'éri ma tsakapurhu
inchaakutini Tsiratio, erokaxati neua ima énka

késkunt'aaka tidsio jameri incharant’ani. .

No mitekuarhesti ne ski

Eiankpiti: Manuel Mejia Hernandez

Tanantsti: Maria del Carmen Mejia Valentin

Ménharhitantstiicha: Benjamin Lucas Judrez, Alicia Mateo Manzo,
Angélica Silva Aguilar, Néstor Dimas Huacuz,

Rosa Isela Martinez Ramirez ka Jorge Anfonio Joaquin

Francia anapu vantantskua

36 Tumpi Irecha’

Ka jimani xarharasti kOmu jiuatsi:

—Na erantsku —uantap’asti kUmu jivatsi.

—Na erantsku, snéeskirie Sési jasiiskari —arhijti Tumpi.
—KUmu jivatsiiska —kurhakusti kUmu jiuatsi.

—Ju jintini jinkoni ch’anani —arhijti Tumpi—. Kému
pikuarheraxaka...
—No Uaka t'unkini jinkoni ch’anani —kurhakusti kumu

jiluatsi—. No p'interanhaska k'uiripuni
jinkoni pdp’erani.

—sAmpeeski pdp’erani?

—Jintesti ampe ma énka mirikurhinhani
jaka. Jintesti p'intenharhini ka
pdp’'erani ne mani jinkoni...

—3P’intenharhini ka pdp’erani?

—K' 0 isi —kurhakusti kUmu jiuatsi—. Jinfini
jimpo, t'u jinteskari fumpi sapichu éska materu
udni tumpi sapichuecha ka jikini no
vetarhinchasinka; ka ji t'unkini jimpo,
jinfeska ma kumu jivatsi éska materu
udni uani kumu jiuatsiicha ka norini
uétarhinchasinka, k'éperu énkach’i
p'interperaaka ka sési pdp’eraka,
jucha jirhinharperaaka ka
uétarhinchperaaka. ini parhakpini

*  De Saint-Exupéry, A. (s. a.). El Principito. Espana: Enrique Sainz
Editores: 93-98. (Fragmento).

jimpo t'Uk’uri jinteakari juchii pdmp'ri, ka arini parhakpini
jimpo jik'umintu jinteaka t'uchii pamp'iri, énkakini
p'intfenharhiaka ka sési pdp’eranchi, juchii tsipikua
ts’antint’aati... juchiiti jimpo t'Uchiiti dstakueecha jinteati
sési jasi kusinturhakua. sEraatasiniri jini frigo atakuarhu?
Jima ndrini ampe p’ikuastasini, joperu t'uri tiripiti jarhati
jauiri jukaska ka énkakini p'intfenharhiaka ka sési
pdp’eranchi trigo jatakua tirimarhantikua midgtant’ afirini
t'uchiiti jauirini.

KUmu jiuatsi pinamasti ka isku pakarasti Tumpini eratiparini:
—iJimposikini sésimintu kurhachisinka, ju je
p'infenharhperani ka sési pap’eranchil —arhijti.

Arhintskueecha

—Namankari uéjka —kurhakusti Tumpi—, sdntkuchka
jimpoka materu Ukua jatsiska asiionta. Uétarhinchasinka
pdmp'iriichani jiinhani ka p’intenharhiani ka médmaru
ampe mitini.

—Imankuksi p'intfenharhisinka imani ampe énka sési

mitijka —kurhakusti kimu jiuatsi—. K'uiripu ndteruksi
jankuarhisinti santeru mitini, intspikuarhirichani piékuasintiksi
ka jimpoka no ataranhant’ajka pdmp’iriichani, k'uiripu
néteru pampiriichani jatsiasti. jEnkari uéjka ma pdmp’iri,
sési p'infenharhirinil

—3Na, ndch’i bag —arhijti Tumpi.

—Uétarhisinti tekantskua jatsini —kurhakusti kUmu
jiuatsi—. Orhetari iauani jatini uaxataakarini ka sani sani
antarheraakarini uaxatani.

Pauantikua Tumpi junkuasti ménteru.

—Sdanteru sési japirinti éskari mdak'u jantu jupirinkari pauani
pauani —arhisti kimu jiuatsi—. Enkari juuaka, inchateru
t'amu atakuarhu isi, Untaaka tsipint’ani tanimu atakuarhu

uéenani; ka t'admu atakuarhu, imitiaka ampemintueski
tsipikuarhikual

isi, kimu jiuatsi Tumpini p’intenharhispti ka éka nidrapka
jurhiatikua énka tumpi nint’ apirinka uantanunt’asti kUmu
jiuatsini.

—ijAh! —arhisti kUmu jiuatsi—. Ueraaka jirinhant’ankini.
—T'Uri k'amanharhintskua jatsiska —arhisti Tumpi—. NoOkini
uékasaanka no sési uchini, t'Urini isi Umparhiska éskach’i
p'intenharhperapirinka.

—Isisti —arhisti kimu jiuatsi.

—iJoperu ueraakaril, ka jimak’ani ampe antaa.

Uéenaxaka arhint’ani ka karani juchiiti uantakua jimpo. P'urhepecha



—AnNti no ji antaska —arhisti kimu jiuatsi—, trigorini t'dnkini
midtant’aati.

TAtsikua arhisti:

—Ni ixeni tsitsikiichani ka énkarini juuaka uantanunt'ani
k'éri ampe mdkini xarhatachiaka ka jinteati juchiiti
intsinperata.

Tumpi eraatasti tsitsikichani, ka énka junkuapka, kimu
jluatsi arhisti:
—Juchiiti mitikua isik’ uesti: mintsita jimpok’uksi sési
ixejka, éskueecha no ixesinti imani ampe énka santeru
jukaparhakueka. Idmintu k'viripu arini ampe mirikurhisti
ia t'v asi mirikurhi. Méntku isi ixeni ja imeechani énkari
p’intenharhiaka ka uvémpeaijka.

Ménharhitantsti: Alicia Mateo Manzo

37 Jarhuap'itiicha énka
tseltaliicha jatsikorheka®

Melsanuanej, jintesti uantakua tseltal impo énka
(arhikuekajka “teruk'aniarhu jarhani”), ka ini uantakuani
jimpo, mitikuarhisti ma jarhuap’iti énka p'intekueechani
patsaajka ka miteni juramuni éska mayaecha iontki
anapuecha na irekuarhipka.

Ts"Imi jarhuap'ticha erakunhasinti ka ireteechani
marhuakuni. MAk'uksi dnchekorhesinti juramutiichani
jinkoni énka ikiatperakua o uarhiperakua ampe ma
jauaka, mitistiksi na Uni ka jarhuani éska idmintuecha sési
pakatperaaka ka iretarhu sési pdp’eranhani.

Erakunhaati éski orhets’ikutiicha, ts'ima énka
kaxumpitivaka ka mitinksi idntki anapuecheeri
p’intekueechani. Enkaksi juramukua intsinajka,
mintanhasintiksi pirimu juramukueeri ka t'inkuintisintiksi
ma k'uirakuarhu.

K'uirakuanha arhikuekasinti éska juramuti jGnkorheati
kudni imani tepenharhikukata k'uirakueeri jimpoki
mak’'u Ukorhent'asinti ireteeri tepenturhikua ampe, énka
jintfeka sési pdp’'erakua ka ireteeri sési irekakua isi jimpo
idmintuecha teperasinti iretani. Ts'imi Jarhuap'iticha
jatsikorhesti materu jarhuap'itichani énka coltaywanej
arhinhajka (k'uiripueri kuach’akutiicha), infeecha
jorhentpesinti ka isi k'uiripu miteni kudp’'ekorheni ka
xarhatani énka no sésiksi Utspenhaaka.

* INEa. (2008). Los mediadores en las comunidades fzeltales. En Aprendamos del conflicto para construir una
cultura de paz. Antologia. México: INEA: 41-43.

Tseltal jimpo “juramuti” arhikuekasinti “ima énka ma
dnchetakua jatsikorheka” jimposi mitenhati éska
juramukua jinteska iretani marhuakuni ka no ampe
meiamukua p’irani. Isi uantasinti ma koltaywanej, na
énkaksi dnchekorhejka: “Ekaksi idmintuecha uaxakatini
jauaka kurhakuasinka éskaksi ndteru uinhachaparini
uantaaka. Isi énkaksi ikiatini japirinka, sani p’ikukorhesinti
ima ikiakua”.

Mdateru jarhuap'iti isi uantasinti: “Ekaksini k' viripuecha
ma uarhiperata jinkoni janocheaka sampeksi Usini? [...]
Orhetaksi exesinka ampe jimpo isi Ukorheski ka énka
k'éri ma jinteaka ima ikiatperakua, uétarhiati materu
jarhuap’itini p'imarhini, imani énka santeru mitetieuaka ka
isi Uakaksi imani ikiatperatani jarhontatani.

Jarhuap'iti s&simentu uantasinti éska uétarhisinti éska
jarhuap’iticha no ne mani uékaaka santeru jarhuatani,
enkaksi tsimapuru uarhiperani jauaka: “Exeakari éska
tsimapuru isi jarhasti ampakiti k' viripu nak’iruksi uarhiperani
jauaka. Enkaksini mintsita manatacheka, néri Uaka sési

juramuni [...] Enkakini nidrachejka éska ireteeri ampe,
mdateru ampeesti. Enkakini mintsitarhu nidracheska ma
k'uiripu, nori Uaka. Jimposi no sési jati erakuni taatini,
erachini, jinkonekuni, méntku jirinanhaati materu k'uiripu
no imani ch'iiti k' umanchikuarhu anapuni. Jimposr jati
udnekua jarhuap'iticha ka isi erakunhani ima énka santeru
sési eratsekua jatsiaka”.

Istu uantasti: “Uétarhisinti sésimentu tekant’ani, tekant’ani,
tekant’ani. Jimpokaksini uékaati uinhachakuni ka éskari t'u
jarhuataaka santeru ne mdani o materu néni”.

Ari juramukua énka jarhuatajka ireta tseltal anapuechani
uétarhisinti éska idmintu jarhuap'ticha mdak’u eratsepariniksi
Anchekorheka. Mdru dnchekorheriecha jintesti tanimu
temunkurhiriicha: Juramuti ka imeeri témpa, jarhuap'iti ka
imeeri témpa ka oltaywanej ka imeeri témpa.

Enka ikiatperakua ma ampe Ukorhejka séntku ka

no Unksi pakatperani ka séontku mak’u kunkorheni
uantontskuarheni. Juramuti uantantskorhesinti orheta jima
anapuechani jinkoni, ka tatsekua mdateruechani jinkoni,
ka ékaksi xanhataaka pakatperakua, jimak’ani k'o Uatiksi
kUnkorheni ka idmintuecha uantontskuarheni ka sésimintu

pakatperanhani.

Ekaksi uaxakajka uantantskorheni uékaniksi pakatperakua
jatsini, juramutiicha kurhamukuasinti ka arhits’ikuani ka isi
pakatperakua xanhatani ka Unksi jeiapinint’ani éskaksi
k'’amanharhintskua jatsiska.

Ekaksi exeni jarhajka nani ka ne uétenaski uarhiperakua
ampe, Untasintiksi eratseni nani na sési xanhatani ka
sési pakatperanhani. Jimak’ani eratsenhasinti ka
pakatperanhasinti nani na sési pdp’erani, ka
jankorhesintiksi isi Uni éska ndaksi uantajka.

Uéenaxaka arhint’ani ka karani juchiiti uantakua jimpo. P'urhepecha



Arini ampearhuksi dnchekorhesinti jarhuapiticha,

k'o peru uinhaperaati imani pakatperakuani. Ekaksi

sési pakatperaaka Uatiksi ménteru idmintuecha
kunkorhent’ani, juramutiicha ka k'uiripu, ka
janhanharhperakua ma Uni ka siranta ma karanharhikuni
uantaparini éskaksi jeiapenhent’asinka isi Uni éska

na pakatperanhaka ka imant’uksi karanharhikusinti
juramutiicha.

Ari jasi juramukua ka marhuatspekua ka kudp'iricha

Adnchekorhexati temunkurhirini jini Chiapas, k'uiripueeri
kudach'akutiicha ka istuksi arhiasinti Juez tseltalicha ka
marhuatanhaxati idasi jameri itmu municipioecharhu.

Ménharhitantsti: Benjomin Lucas Juarez

38 Lupitaeri t'irekua’

Sapirhatiecha sésimintu uantanhiaxapfi jimpokaksi

imani jurhiatikua eiankunhaska éska vacuna nipirinka
jatsixukunhanksi. Santeru uantanhiakuespti jimpokaksi
nidrapka materu jurhia, ka no jimak’ani éskaksi orheta
na eiankuminhapka. Lupita sésimintu chéxapti énkaksi
eiankupka éska imintu tataka ka nanaka sapirhatiecha
vacuna jatsixukunhapirinka. Mdantani arhini, Untastiksi
sapirhatiechani idrhenhani ka vacunarinhanksi, mantani
mantani nirasti inchani. Lupita sésimintu manharant’ axapfi
jimpokiima p’amenchakua ma kankorhesinti, ka imani
jimpo anhanhekueempa no Usinti sési kudp'ekorheni,
jimposi no sési japti éska Lupitanksi vacuna jatsikupirinka.
No ne ma mitispti éska Lupita imani p’amenchakua
kdnkorhesianka, ima p’'amenchakua arhikorhesti viH.
Lupitaeri tGateempeecha no néni eiankuspti, jimpoka
énka k'uiripu mitejka, no sési arhiasintiimeechani énkaksi
inteni p’amenchakuani kankorhejka.

Enka nidrakunini jdpka ka Lupita parhikuni; chéparini,
antarherasti ma tumpi enfermeroni ka sipatenku arhinfikusti
éska ima imani p’amenchakuani kdnkorhesiampka.

Ima tumpi, sontku pdasti mdateru tsinhap'iriiri jarhuap'itini
jinkoni ka eiankusti ampe énka ima nanaka sapichu
eiankupka. Jiak'ani tsinhap'iriiri jarhuap'iti uinachaparini
arhisti: “jintenha sida kankorhesinil” Jimak'ani materu
sapirhatiicha kurhankuspti ka isi idmintuecha untasti no
sési kdmani ka no sési arhini Lupitani. No ne uékasti inteni
jinkoni uaxakani, inteni jinkoni t'ireni, ka nit'u sani pireni
jameri, nodteru ma ne uékasianti antarherani.

*  Casteldn, A. y Rincén, P. (2011). Media torta para Lupita. En Manual de lectura de cuentos Kipatla, México:
Consejo Nacional para prevenir la Discriminacion: 48-51. (Kipatla para tratarnos igual, s. n.).

si no sési nitamakuarhexapti énka jorhentpiri Jacinto
antarheraka ka vantap’ani, inte jorhentpiri recreorhu
exesti ka uantantskorhekusti ka isi sdnkani arhini
k'urhamarheni Lupiteeri p’amenchakueempani ampe.
Lupita eiankukorhesti éska ima, imani p’amenchakuani
jinkoni antap’enuska ka éska tdatempeecha imani
p'amenchakuani jimpo uarhispka, jimposi ima taate
k’ériimpeechani jinkoni irekani japti. istu eiankukorhesti

na énka na jaxeka inte p’amenchakua, ampe Uni ka
ampe no Uni ka isi materu k'uiripuni no kéretaani ima xasi
p'amenchakua. Ma jurhia jorhentpiri Jacinto pdkuspti ma
karakata kurhakuparini éska jarhuatapirinka sési jatsintani.

No idmintu jorhentpiricha sési exesianti éska jorhentpiri Jacinto.
Maruksi uékasiampi éska ndteru jiGranhatapirinka éska

Lupita inchapirinka jorhentperakuarhu. Udni sapirhatiecheeri
tateempeecha ka amampeecha kurhakusptiksi directorini
éska Lupita chutanhapirinka imani jorhentperakuarhu,

jimpokinha ima kéretaapirinka imani xasi p'amenchakua
materu sapirhatiichani.

Jorhentperakueeri orhetsi’kutini axakuasti uani karakateechani
ka vantap’etarakua jimpo uantap’'anksi, kurhakuni éska
Lupitani néteru jigratapirinka jima jorhenkorheni, éska
chutanhapirinka. No mitiparini ampe Uni directori, p'itarkorhesti
Lupiteeri taati k'érimpani ka eiankukorhesti na énka

kurhak' orhenhani jdpka pdri Lupitani petant’ani. Lupiteeri

taati k'éri sésimintu ikiasti ka kudp'esti impoki Lupita sésimintu
jankorhexapti jorhenkorheni ka sési kaxumpeni, imposi No

sési exespti éska imani p’'amenchakuani jimpo uékapirinkaksi
petant’ani.

Nanaka sapichueri Qdmp’eriicho’r’uks'l' no mitespti ampe Uni ka
na k&mani Lupitani. Istu éka tatempeecha ka amampeecha

chéparinksi jdmasianti jimpokaksi arhinhaspka éska ima
p'amenchakua kéritaapirinka.

Mdruecha, arhint’aspti imani siranta énka jorhentpiri Jacinto
jatsinharhitapka ka sankani arhini, nGmuni tataka sapirhatiicha
Untasti Lupitani uantap’ani, ka ménteru ch’anani imani jinkoni,
ka imeeri pamp'iri Elena, Untasti ménteru intsimpeni teruk’ ani
t'irekueempani. Ma jurhiatikua, jorhentpiri Jacinto, p'imarhpesti
ma kunkorhekua. Jima tankorhent’ astiksi sapirhatiicheeri
tdatimpeecha ka amampeecha, jorhentpiricha ka istu
jorhentpiri p'imarhisti ma tsinap'irini mitikata éska lbanez

ka istu ma orhets’kuti jorhentperakueecharhu (ser anapu).
Jima tsinap'iri sési eiankuasti idmintuechani ampementueski

ima xasi p'amenchakua viH, ka na uni ka ampe no uni ka isi

Uéenaxaka arhint’ani ka karani juchiiti uantakua jimpo. P'urhepecha



materuechani no p'amenchani imani p’amenchakuani,
nAk'iru jima jorhentperakuarhu jdmani japirinka Lupita, ka
éska idmintu sapirhatiecha sési mitipirinka imani
p'amenchakuani ka no isku jdmani chérhini.

Orhets'ikuti ser anapu, eiankuastit’'u éska no ma
jorhentperakua Uati sapini ma petanhant’ani

imani p’'amenchakua vih impo. Eiankuastit'u éska

jarhaska ma juramukua Ley Federal para Prevenir

y Eliminar la Discriminacion, énka kudp'eagjka
jorhenkorheriichani p’amenchatiichani isi éska

Lupitani. Lupita tsipent’ asti isi kurhankuni, miteparini

éska juramukueecha imani kudp'epirinka. Mdateru jurhia
jimpo xarharasti éska noksi Upirinka Lupitani petant’ani jimpoki
jintepirinti no janhanharhini juramukueechani.

Jorhentpiri Jacinto isi eiakuant’ aasti idmintuechani.

Arhiasti éska Lupita jorhentperakuarhu pakarapirinka ka

éska idmintuecha arhistamenhapirinka ampeeski inte
p'amenchakua na na uni énka Lupita atakorhepirinka

ka iurhiri uék’urhani ampe. Jorhentpiricha jarhuatapirintiksi ka
Ok'uparinksi tsinhani. Jorhentpiri Jacinto kurhakuasti éskaksi

sési erokant’ apirinka ka jima untastiksi pasak’ ukuni
Lupitani sési erokaparini.

Namuni sapirhatiecheeri tadteempeecha ka amampeecha
no jeiapenhent’asti éska Lupita jorhentperakuarhu
pakarapirinka ka moskuastiksi udp’eechani no uékani

éska Lupitaniksi jinkoni japirinka. Elenat’'u eiankukorhesti
Lupitani éska imant’'uksi ndmuni nanaka sapirhatiicha
noteru uékasianti sési uantap’ani, nak'iru ima no
p'amenchakua jatsipka. Lupita idasi ndéteru chéparini
nirasinti jorhentperakuarhu ka nit'u uantanhiani énka
vacuna ampe juuaka.

Ménharhitantsti: Benjomin Lucas Judrez

Arhintskueecha

79



39 Tere: tsanharhikueempa ka
k'arhap’'atarakua®

Jorhentperakuarhu, Tere jatsinharhikumenhaspti ma:

9.2, jimposi kani kani tsipeni japti ima uatsi sapi. No Ukua
exespti imani dnchekorhetani Unt’ani énka jorhentpiri
kurhakuapka: gékari materu t'émpini uéxurhini jatiriaka,
amperi uékapirini jorhenkorheni? Uadntamentu tsanharhispti
ampe uékapirinka ima jorhenkorheni énka santeru

k' ériipirinka, ima uékasianti teatroeri ampe jorhenkorheni.
Mitesptit'u éska uétarhisianti k’amarhutani imani
jorhentperakuani ka tatsekua preparatoria, ka santeru
orhepani, nirani materu iretarhu ka k' éri jorhentperakuarhu
inchamukuni. Imeeri jorhentpiri sési arhispti jimpoka Tere,
sésimintu mitespti mokukuni ampe uékasiani jinteni énka
santeru jatiripirinka.

Chénempao tadateempa kdnekua ikiaspti énka
arhinharhikupka Tereeri karakatani ka xukaspti arhiparini
éska ima jasi eratsekua no jintespka uarhiiticheeri, éska
iurhitskiricha no uétarhinchasianti nirani santeru
jorhenkorheni k'éri jorhnentperakueecharhu jimpoka
ts"imeeri dnchekorheta jintepirinti fempuchani ka
k'arhap’ani ka udp’eechani ampe k'uiriperaani, ka imani
ampe Uni k'umanchikuarhu no uétarhisianti jorhentperakua
nirani. Tere k'urhamarhisti tdateempani: anfisi juchiiti mimi
k'o Ua nirani k'éri jorhentperakuarhu ka jindbmpe. Santeru
ikiaparini tdateempa vinhachakusti ka arhisti éska Beto,
santeru orhepani tfémpani jatsipirinti ka udp’eechani ampe

* Casteldn, A. y Rincén, P. (2011). Tere: de suefos y aspiradoras. En Manual de lectura de cuentos Kipatla.
México: Consejo Nacional para prevenir la Discriminacién: 35-38. (Kipatla para tratarnos igual, s. n.).

kankorheani, ka uétarhipirinti t'ireraani ka ampe pidkuani,
ka t'u ndri isi dnchikuarhita jatsiaka, k'umanchikuarhuri
jauaka. Xukasti ka no t'ireparini Tere nirasti k'uini.

Tatsekua, énka tdateempa inchant’apka k'uini, Beto pdkusti
ma ichuskuta keso jinkoni, Tere kdmku p'ikorheraxapfi

ka ikiani jameri jimpoka tadateempa isi arhipka, Beto
uantanskorhekusti ka arhisti éska ima tadateempani jinkoni
uantanskorhepirinka ka arhini éska sési japirinti éska Teret'u
nipirinka secundaria jorhenkorheni, jimat’'u eiankusti

Tereni éska tdateempa uantanhiaxapka jimpoka ima
p'amenchaxapti ka jimposi santeru ikiani jGpti, No sési
p'ikorheratini. Tere no ampe uantaspti, imat’u mitispti imani
p'amenchakuani, mitespti éska ima k'éri uantanhiakuespka.
Miant'aspti jimak’ani énka iretarhu uarhiiti tsinap'ii ma
mitikata éska lbanez japka ka idmintuecha imani jinkoni
nirani tsinakuarhenhani, ka tatsekua énka janopka ma
tsinap i achaati Nicasio, udni k'uiripu imani jinkoni nirasti
exerkorhenhani jimpoki achaatispka, ka tadateempa

orhetapaspti imani jinkoni nirani.

Pauantemakua jorhentperakuarhu idmintuecha mitispfi
éska Tere erantskuspka uerani jimpoka Utasi k'Unharhitini
nidraspka. Tere pdmp'iricheempani eiankukorheasti

na énka tdateempa xukapka, ka nana jorhentpiri

arhisti éskanha ima jarhuatapirinka uantonskuarhekuni
tdateempani ka isi sésikua intskupirinka santeru
jorhenkorhekuarhu nirani. KUnkuarhekua ma Ukorhesti
johentperakuarhu, jima idmentu sapirhatiicheeri
tdateempeechani nana jorhentpiri arhits’ikuasti, arhiasti
éska iadmintu ampe parhakpiniarhu mot' akurhixaka

ka idasi jarhasti uarhiiticha énka mamaru ampe

jorhenkorheka ka dnchekorhenksi mamaru jasi ampearhu

éska juramutiicha, jorhentpiricha, ch’'anariicha, kédnekua
ampe mititicha, ka éska uétarhisinka éska idmintu tataka ka
nanaka sapirhaticha mdak’ueni sésekua intsinhaaka niranksi
jorhenkorheni. Tereeri tdateempa no isi eratsesianti, ima
uékasianti éska Tere jarhuatapirinka amampani k'arhap’ani
ka médmaru ampe Ukua Uni k'umanchikuarhu anapu.

No ioni nitamasti ka tsinap'iri uantasti éska Tereeri tdateempa
uétarhinchapirinka séntku operarinani. Idmintuecha
uantanhiasti. Ka sénteru énka tsinap'iri eiankuapka éska
tsunapikua jukaspka ima p'amenchakua ka uétarhipirini
p'itarkorheni ma uarhiiti tsinap’irini llbdnez mitikata énka
santeru mitepka operasion ampe Uni. Tereeri tdateempa no
jeiapenhent’ asianti éska ma uarhiiti tsinap'iri operaripirinka.

Tsinap'iri Constantin eiankusti éski ima uarhiiti tsinap'ir, k'éri
mitetiespka. Tdteempa ndéteru ampe uantasti. [siksi Tereeri
tateempa ka amampa nirasti tsinap’erakuarhu ka jantik’ uksi
pakarani Beto ka Tere ka sapirhaticha: Sandra ka Sadl.

Ima ampe sontku nitamakorhesti jimposi amampa no
antak’orhepti t'irekua ampe jurak’ukuani, jiposi Tere ka

Beto jantiok’u t'irekua Ukuarhenksi ka istu jupakorheni,
k'arhatanksi ka mdmaru ampe k’'umanchikuarhu
Anchekorheta jarhuap’eranksi Uni. Orheta Beto no uékasianti
jatarakueechani jupanharhikuant'ani, uantaparini éska inte
ampe uarhiiticheeriispka, jo péru tatsekua ndteru ampe
uvantasti ka tsipekua jinkoni jupanharhikuani.

Tereeri tGteempaq, sési uérasti operasionirnu ka ma jurhia Tere
ka Beto, nirastiksi p’orhempeni. Eka tédteempa tsinharhipka
jima jarhaspti uarhiiti tsinap'ir lbdnez énka ampakerant’apka
apka ka tadateempa k'uratsesti jimpoki ima orheta no
jeiapinhint’ axapti éska ima uarhiiti lodnez tsinapirinka, ka
idasi sési p'ikorherant’ axapti, uekaxapti pudntskua kurhakuni,
ka no ma ampe arhisti impoka chémusti. Tsinap'iri arhisti

éska no k'uratsepirinka jimpoka ima jintespka dnchekorheta
achaatiicheeri ka istu uarhiiticheeri. Jima Beto eiankuasti
tateempeechani éska ima jénkuarhespka charhaku
tsinap’irieri exekuni jipoka ima uarhiiti niaspti kinkuarhekua
ma jatsini tsinap i Constantin jinkoni ka exeni na uéraspi ima

operasion.

Nitamasti jurhiatikueecha ka Tereeri tdateempa nint’ asti
cheneempao. Jimak'ani Tere ménteru arhisti €ska ima
uékasianka secundariarhu karakorheni, ka ménteru
tGdateempa arhisti éska no jurak’upirinka. Jima amampa
vinafts'itasti ka arhisti udmpaempani éska sési japirinti énka
Tere nipirinka orhepani jorhentperakuarhu éska ima k'o sési
exesianka. Udmpa arhisti éska santeru dnchekorheta japirinka
kumanchekuarhu énka Tere jorhentperakuarhu nipirinka, no
mitiparini éska udp’'eecha jarhuataxapka ia amampani ka
noteru xani k'uetsapeni Ukua.

Taateempa uvantasti éska eratsexapka pidkuni témpani ma
k'arhap’itarakua aspiradora arhikata, imani jinkoni ndteru
xani dnchekorhepirinti k’arhap’ani. istu uantasti éska no
jatsipka tumina énka Tere Upirinka nitarani jorhnentperakuarhu
jimpoka uétarhipirinti moétsetarakua meiampini. Jima
amampa sontku arhisti éska noteru pidkupirinka imani
k'arhap’itarakuani, éska imani fumina jinkoni pidkupirinka
Tereni kararakueechani ka karanharhitakua ampe ka

istu meiampitarani motsetarakua ka isi nanaka sapi

nitarani jorhentpekuarhu. Istu amampa arhisti éska ima no
uékasinka infsimpekua ampe, santeru tsipepirinti énka Tere
jorhentperakuarhu nipirinka.

Jimak’ani Tereeri tdateempa ndteru ampe uantasti, ka
manafts’iparini terekorhesti, ka Tere nirasti sGnteru orhepani
jorhentperakuarhu éska na imeeri tsipekuepka.

Ménharhitantsti: Benjomin Lucas Judrez

40 ;Ka énka no isimituepirinka?*

Japontarhu antamukuerani, jarhasti ma ireta, Pudcuaro
arhinhasianti. Sési jantispti jima, k’érati anhatapuecha
k'uiripesianti ka tachani jasi manakorheriicha jimasi
t'irekorhenksi jmani akuatakorheni. Imaniiretarhu,
irekaspti tsimani achaatiicha, Juan ka José ts'imanha
uarhuriisptiksi. Ts"ima tsipa jimpo nirasianti uarhuni ka
inchatiruechani nint’anksi cheneempao.

Ma jurhiatikua, ékaksi nint’ani japka, jima japontarhu
pimukuerani, xarhakuasti achok'i sapichu ma, ima no Usianti

inchamint’ani jimpoki moiontuspka ka no Uni xanharani.

—Exe —arhisti Juan—, inte achok'i no Usinti inchamint’ani.

—Ju s@ni inchamant’ani —arhisti José, ka jupikasti ka
iatsit’akurhu inchamant’ asti japontarhu.

—Diosi meiamu, juchiiti pdmpiriicha —arhiasti achok'i—,
jiksini uGntamentu ixu isi exeska parhikuntsi.

Achaatiicha isku eratpirasti no jakak'uparini éska ima
achok’i uantontskorhekuaxapka ka ndksi anaxurhisti,
nirastiksi xanharu jatant’ani.

—FEroki je sani, chdari sésikua jimpo, jurak’uksini sani
meiamukua intskunt’ani —arhiasti achok’i, ts'ima isku
pakarasti no mitini na ndaksi mékukunt'ani.

—lachka nie —arhiasti—, ékats't no ma ampe uéjka,
Nno Ma ampe uati, jo péru midni je, ka ékats't ampe ma
uékaaka, ju je ixu pimukuerani ka kurhachents'ini ampe

* Centro de Estudios Sociales y Ecoldgicos. (1998). 3V si no fuera un cuento?2 En Curso Fundamentos para el
desarrollo sostenible en la cuenca del Lago de Patzcuaro. Cuaderno de trabajo. Michoacdén: 7-12.

ma. Ji kdnteakaksini imani ampe énkani Uaka unt'ani
marhuataparini arini ampeni énka iretarhu jaka, ka ixu
k'uiripejka asi mirikurhini je.

Achaatiicha ninhant’aspti no jakak’uparini imani ampe,
uantanksi éska tsdnharhikua ampeespka ima nitamakua.

Pauantemakua, ndksi ampe kurucha p'itamasti

ka kdmkuksi nint’ani jarhani jimpokaksi no ampe
paxapka pari témpeechani ka udp’'eechani t'ireraani.
Juan miant’asti achok’iiri uantakuani ka no ne mani
eiankunt’asti no uékani éskaksi teresmarhupirinka.

Nirasti pimukuerani ka jima sipatenku uantap’asfi
k'uititseparini, no uékani éska ne ma kurhamukupirinka,
Utasi no jakak'uparini arhisti.

—Achok'ie, skurhaaxakirig Uépirinka kurhachinkini t'irekua
parini juchiiti udp’'eechani pdkuani...

Pis, pas, pis, pas, kurhamekuarhisti €ska ampe ma
xarhiameni ka jimak’u uémenksi tsimani kurucha
k'ératiicha.

Sontku p'itamaasti ka uiriapant’ani nint’ axapti
chenempao énka kUmupka Joséni.

—sAmperi xani paxakie —k’'urhamarhisti.

— Inte —arhisti Juan inchak’utapani ma kuruchani.

—Ka... snaniri p'iraskiz —ménteru k’'urhamarhisti, jimpoka
mitispka éskaksi ima jurhia no ma kurucha p'itamaspkaksi.
—iAmpets’ini jokak’ucheal, achok’irinisi intsimpisti.

—iJimak’ani, isiisti éska nats'ini aiacheka achok'il —José
infskunt’asti kuruchani ka uiriapasti japontarhu
pimukuerani.

Jantiok’u vuantaspti: “jAntisi Juan kurhakupi kurucha tsipiti
ka no t'irekua ninirakata ia ka isi séntku t'irenil”

Pimukuerani niarasti ka vantap’asti:

—Achok’i uékasinka éskarini intskuaka ampakiti t'irekua
jorhepitku pari juchiiti uarhiiti ka juchiiti uatsiicha.

Pis pas, pis pas, ka jima pintfukuerani xarhatasti p’untsumiti
t'irekua.

Imelda, Juanueri témpa exesti énka José pdni japka imani
t'irekuani sési Ukata ka arhisti udmpani:

—Pauaniri nivaka ka achok'inti kurnakuaka t'irekua

ukata ka tamu jimpanhi sirit’akueechani ka jimpanhi
inchantukueechani.

isi Usti, Juan, nirasti tsipku ka kurhakusti ka intsimenhasti
ampakiti t'irekua, xukuparhakueechani, ka jimpanhi
inchantukueechani.

José ka témpaempa ménteruksi nirasti pimukuerani

ka istuksi kurhak’orhesti xukuparhakueechani, ka istuksi
kurhak'orhestistuksi uaxantsikuechani ka karoniichani.
Juan tadmu kurhakusti ma k’'umanchikua tsakapueri ka
kodntenhasti. Joséeri témpa uékasti ma k'umanchekua
santeru k'éri. Ka isi, Untastiksi antaperani ne santeru
udnekua ampe kurhakuni achok'ini.

Ma jurhiatikua tsipku, Juan exespti éska José kurhatakupka
tiripitiiri p’dmatarakueechani ka imat’'u kurhak’orheni
tiripitiiri p'amatarakueechani ka Urakueechani.

Jimak'ani, Juan no sési exespti énka achok'i teiakateerku
intskuapka ampeechani no ampe tiripitieri, isi arhiparini:

—Pudchint’arini jimpoka k'amarasti tiripiti ka teiakaterikini
ucheaska.

Uéenaxaka arhint’ani ka karani juchiiti uantakua jimpo. P'urhepecha



Juanueri témpa jimak’ani kdnekua ikiasti énka no
intsinapka firipitieri ampe.

Tsimarhanksi santeru ka santeru ampe kurhak’orhesianti ka
ma jurhiatikua achok’i arhiasti:

—Noteruksi Uaka ampe materu kontini.

—iAnfti ial —uinhachakusti Juan—, t'Uri uantaspka
éskats'ini idmintu intsikorhepirinka no isiéski?

—No juchiiti k’amanharhintskuesti —arhiasti achok'i—,
jiksini arhispka éskaksini idmu ampe kodntepirinka, imani
ampeni jinkoni énkani ji Upirinka marhuatani ka dnchitani
ampeni énka ch'a ixu iretarhu jatsikorhepirinkats'i ka

exe je, noteru ampe jarhasti anhatapuecha, nit'u

tidmu o tsdkapu ampe, nit'u vitsakueecha, niteru jaki
manhakorheriicha. Ch'a xani ampe kurhak'orheparini,
idmintu ampe k'amak’urhaska ireteeri jatsikorhekua.

Tsimarhanksi erap’asti iretani ka exestiksi na énka idmu
ampe k'amantint’apka.

—3J0sé, jucha ampe Uski? —arhisti Juan—, dmpets’ini
marhuachea xdani xukuparhakua ka materu

jatsikorhekueecha énka jucha iretani k'amap'ant’'aaka,
xani ampe kurhak'orheni.

—Jucha no exeska éskaksi k'amak’urhani japka juchaari

iretani —kurhakusti José. 87
—iSési japirinti énkaksi Upirinka ireteeri idmintu ampe
k'uanaskunt’anil —arhasti idmintuecha.

—sUcheats’ini arini p’dntsperata? —k’urhamarhistiksi
achok’ini.

—Konteakaksini arini kurhak’'urhekua, ka isiuati.

Arhintskueecha



—Uépirinkaksi éskari ménteru k'uanhaskunt’apirinka
idmintu ampe isi éska na sési jantipka juchaari ireta,
imeesti juchaari kurhap’'ekua.

Ka isi Ukorhesti, ireta ménteru k'uanatsent’ asti sési jantini.
Juan ka José nint’axaptiksi uantaparini éskaksi idasi idasi
k'o kudpirinkaksi imani iretani ka no jmanteru jukari ampe
jatsikorheni ka jukari jantiok’ ukuerakorheni.

Juan séntku k’'uanatsent’asti ka k’'urhamarhesti achok’ini:

—sNdaminturi Uski ka idmintu ampe k’'uanaskunt’ani
éska na japka orheta?, 3t'u nani na k’uanaskunt’ aski
jurhiatikueechani?

Inchamint’aparini achok'i arhisti:

—Méni no ari uantantskua maeski.

Ménharhitantsti: Benjomin Lucas Juarez







rhintskueecha jintesti ma dnchitakua énkakini p’imarik’a mitini mdateru
k'uiripuni, ireteechani ka mimixikua urapariani uantanskueechani,
erokaparini éskari jdnhaskaaka ka mitini éska jarhaska mdateru jasi irekua.

| Libro de lecturas es un material que te invita a conocer diferentes
personas, lugares y culturas en cuentos, leyendas y narraciones, con la
intencion de que descubras mundos diversos sélo con la lectura.

